
БЕДЕЛІ – 
СӘУЛЕТІ, 
ЕҢБЕГІ –
ДӘУЛЕТІ

ТҰЛҒА

ПАРЛАМЕНТ

БҮГІНГІНІҢ БАС ТАҚЫРЫБЫ

ЖАҢА РЕФОРМАЛАР 
ЗАҢ ҮСТЕМДІГІН НЫҒАЙТАДЫ

(Жалғасы 5-бетте)

(Жалғасы 3-бетте)

2-бет 6-бет 8-бет

Жоғарғы Сот, Парламент Мәжілісінің Заңнама және сот-құқықтық реформа комитеті және Сот әкімшілігі «Жүр-
гізілген сот реформасының өзекті мәселелері» тақырыбында дөңгелек үстел өткізді.

(Жалғасы 3-бетте)

Адам құқығы еңбекті 
бағалаудан басталады  

ИНТЕРНЕТ АЛАЯҚТАРЫНАН 
КЕЛГЕН ЗАЛАЛ – 45 МЛРД ТЕҢГЕ

Қазақстанның тұғырын бекіту 
жолында ел деп еңбек еткен 
тұлғалы азаматтың бірі – ІІМ ең-
бек сіңірген қызметкері, ІІМ Ал-
маты, Қостанай және Қарағанды 
академиясының Құрметті про-
фессоры, Халықаралық ақпа-
раттандыру академиясының 
академигі, ІІМ Құрметті арда-
гері генерал-майор Талап Қабде-
нов. Құқықтық жүйені дамыту-
да сапалы кадрлар даярлаудың 
маңызы қашанда зор екені мәлім. 
Талап Қабденов осы жолда бар 
біліктілігі мен жігерін аямаған 
тұлға. Биыл 80 жастың сеңгірі-
не шықса да еңбектен қол үзбей, 
өзінің мол тәжірибесін бүгінгі 
ұрпаққа үйретіп, М.Есболатов 
атындағы Алматы академиясы 
Ардагерлер кеңесінің тізгінін 
ұстап отыр. 

Талап Қабденовтың еліне қызмет ету-
дегі дара жолы – еңбекқорлығы мен 
талапшылдығы, генералдың қызметте-
гі өмір жолы да көпке үлгі. Батыс Қа-
зақстан облысы Бөкейорда ауданында 
туып-өскен Талап Қабденұлының ба-
лалық шағы соғыстан кейінгі жұқалтаң 
кезеңде өтті. 

Қиямет

«Алаяқтық схемаларды ұйымдас тырушылар ғана емес, оған ықпал ететін-
дер де қатаң жауапқа тартылуға тиіс. Ол – мобильді операторлар, қаржы 
ұйым дарының қызметкерлері, дропперлер және басқа да қатысушылар. 
Мәселе бүгін ғана көтеріліп отырған жоқ. Бұған дейін де бірнеше мәрте 
уәкілетті органдарға депутаттық сауал жолданған еді. Кибералаяқтықпен 
күресті күшейтіп, қылмыстық жауапкершілікті барынша қатаңдатуға тиіспіз. 
Заңды күшейтпей, халыққа қолайсыздық туғызып отырған алаяқтардың әре-
кетін тоқтату мүмкін емес» деп мәлімдеді Парламент Мәжілісінің жалпы  оты-
рысында палата спикері Ерлан Қошанов. Бұл дәстүрлі басқосуда  депутаттар 
инновациялық қызмет саласын мемлекеттік қолдау жүйесін жетілдіру туралы 
және күзет қызметі мәселелері бойынша заң жобаларын бірінші оқылымда 
мақұлдаған болатын. 

Жаңа құжат аясында  барлық бастама 
төрт негізгі бағыт бойынша жүйеленген. Заң 
жобасын қорғаған Цифрлық даму, аэроға-

рыш министрі Жаслан Мәдиевтің айтуынша, 
бірінші блок Astana Hub және «Инновация-
лық технологиялар паркі» дербес кластерлік 

қорының функцияларын бір жерге шоғыр-
ландыруға бағытталған. Онда мемлекеттік 
қолдау шараларын Astana Hub инновация-
лық кластерлік қорына беру ұсынылды, бұл 
экожүйенің тиімділігін күшейтеді. Мақсат – IT 
саласында жоғары нәтиже көрсеткен Astana 
Hub үздік тәжірибелерін біріктіру ғана емес, 
сонымен бірге оны кеңейту.

Министрдің айтуынша, берілген са-
лық преференцияларының әрбір теңгесіне 
Astana Hub резиденттері 6,5 теңге түсім, 
2,1 теңге экспорт және 1,8 теңге тартылған 
инвестиция ларды қамтамасыз еткен. Яғни, 
әрбір қолдау шарасы экономикаға еселі 
нәтиже береді. Түзету авторлары бұл тәсілді 
басқа инновация лық салаларда қолдану-
ды және нақты секторға жұмыс құралда-
рын енгізуді ұсынады.Қалған екі блок ұзақ 

мерзімді перспективада өзін-өзі қамтамасыз 
етуге қол жеткізу үшін Astana Hub дербес 
кластерлік қоры біріккен ұйымын қаржы-
ландыруға, сондай-ақ венчурлық нарықты 
дамытуға және бірлескен қаржыландырудың 
тиімділігін бағалауға қатысты. Заң жобасы 
бойынша жұмыс тобының жетекшісі, депутат 
Айтуар Қошмамбетов бұл түзетулерді қабыл-
дау Мемлекет басшысының Ұлттық құрылтай 
отырысында алға қойған инновациялық са-
ланы қолдау міндетін іс жүзінде жүзеге асы-
руға үлкен қадам болатынын айтты.

Жаңа құжатты талқылау барысында ки-
бералаяқтық мәселесіне айрықша назар ау-
дарылды. Өйткені, бүгінгі таңда бұл әрекет 
жалпы қылмыс құрылымында жетекші орын 
алады. Сонымен қатар, олардың жартысы 
интернетте жасалады. Тек соңғы 5 жылда 
алаяқтық әрекет саны 1,5 есе өсіпті. Ал, 2024 
жылы интернет-алаяқтықтың 22 мыңнан 
астам жағдайы тіркеліп,  олардан келген 
залал құны  шамамен 45 млрд теңгеге жетті. 
Алайда интернет-алаяқтықтың ашылуы тек 
36%  ғана екен. 

Жастар және ғылым: 
болашаққа бастар сенімді қадам

САНДЫҚ ФОРМАТ

ЖАСАНДЫ ИНТЕЛЛЕКТ
ЖҰМЫСТЫ ЖЕҢІЛДЕТТІ

САРАП

Қазіргі таңда әкімшілік құқық бұзушылық істерді қарау процесі цифрлан-
дыру және роботтандыру арқылы жеңілдетілуде. Бұл жүйе автоматтанды-
рылған дерекқорлар,  жасанды интеллект және электрондық құжат айналымы 
негізінде  жұмыс істейді.

 Пилоттық жоба ретінде 2024 жылғы 
30 шілде айынан бастап роботтандыру 
арқылы әкімшілік құқық бұзушылық 
істер тіркеліп қаралуда. Бұл әкімшілік 
құқық бұзушылық істерді іріктеу мен 
сотқа жолдау жұмысын жасанды ин-
теллект атқаруда.

Қазіргі заманғы технологиялар-
дың қарқынды дамуы роботтандыру 
және  жасанды интеллекттің  мемле-
кеттік басқару жүйесіне, соның ішінде 
әкімшілік құқық бұзушылық істеріне 
ықпал етуіне алып келді. Бұл процес-
тер құқық қорғау  органдарында, сот 
жүйесінде және құқық бұзушылықтар-
ды анықтау мен алдын алу шарала-
рында жаңа мүмкіндіктер ашады.

Яғни, әкімшілік құқық бұзушылық 
істерді қарау процесіне жасанды ин-
телект пен роботтандыру технология-
лары енгізілді. Бұл жаңашылдықтар 
құқық қорғау органдарының жұмысын 
жетілдіріп, процестерді автоматтан-
дыру арқылы  тиімділікті арттыруға 
бағытталған.

Жасанды интелект мен роботтанды-
руды енгізудің артықшылықтары:

Жылдамдық – құқық  бұзушылықтар-
ды анықтаудың  тиімділігі мен жылдам-
дығы артады. Істерді қарау уақыты 
қысқарады.

Ашықтық – шешімдер қабылдау  
процесі ашық болады, жемқорлық қау-
пі азаяды.

Деректердің нақтылығы – адам 
факторының әсерін төмендету арқылы 
қателіктер  азаяды.

Қолжетімділік – азаматтар өз іс-
терінің мәртебесін онлайн арқылы 
бақылай алады.

Сот және әкімшілік  процестердің 
жеделдігі артады.

Құқық қорғау  органдарының ре-
сурстары оңтайландырылады.

Мысалы, жасанды интелект жүйе-
лері әкімшілік құқық бұзушылықтарды 
анықтау, оларды тіркеу және талдау 
жұмыстарын автоматтандыруда қол-
данылады. Бұл технологиялар құқық   
бұзушылықтарды жылдам анықтап, 
тиісті шараларды қабылдауға мүмкін-
дік береді. Сонымен қатар, роботтан-
дырылған жүйелер әкімшілік істерді 
қарау барысында құжаттарды өңдеу, 

мәліметтерді жинау және талдау си-
яқты міндеттерді атқарады. Бұл проце-
стердің жылдамдығы мен дәлдігін арт-
тырып, адами фактордан туындайтын  
қателіктерді азайтады.

ӘҚБК-нің 610-бабы жол көлік оқиға-
сына байланысты полиция қызметкер-
лерінің істі сотта дереу қарау және 
әкімшілік құқық бұзушылық туралы 
іс бойынша қаулының дереу  заңды  
күшіне енуі және қысқартылған қаулы 
алу туралы ұсынысына тараптардың 
келіскен жағдайда өтінішке қол қою 
арқылы,  автоматты түрде санаулы ми-
нут ішінде толтырып, робот автоматты 
түрде тексеріп, тіркеп сотқа судьяның 
қарауына жолданылады.  Сотта жедел 
қаралып қысқаша қаулы шығарылады.

 Бүгінгі күнге дейін Өскемен қала-
сының әкімшілік құқық бұзушылықтар 
жөніндегі мамандандырылған соты 
әкімшісінің кеңсесіне жалпы қаралған 
әкімшілік құқық бұзушылық істер саны 
– 2862 болса, оның ішінде 966 іс ав-
томаттандыру (роботтандыру жүйесі) 
арқылы тіркеліп  қаралды.

Ескерту: Егер өзіне қатысты әкім-
шілік құқық бұзушылық  іс бойынша іс 
жүргізіліп жатқан адам жасалған құқық 
бұзушылық үшін кінәсін мо йындаса 
және жәбірленуші адам (көлік  құра-
лынның  иесі) болған дәлелдемелерді 
дауламаған жағдайда, сонымен қатар, 
істі  тараптардың қатысуынсыз  қара-
уын өтініп  қысқаша  қаулы  шығаруға 
келіскені туралы өтініш жазған жағдай-
да ғана, сотта дереу қаралып қысқаша 
қаулы шығарылады.

Жалпы, роботтандыру және жа-
санды интеллектті әкімшілік құқық 
бұзушылық істерін қарау процесіне 
енгізу құқық қорғау органдарының жұ-
мысын заманауи талаптарға сай жетіл-
діруге және сот әкімшісі мамандарының 
жұмыс көлемін азайтып, судьялардың 
уақытын үнемдеуге, сонымен қатар 
азаматтардың құқықтарын қорғауды 
қамтамасыз етуге бағытталған ма-
ңызды қадам. 

Шынар ИСЛЯМОВА,
Өскемен қаласының әкімшілік 

құқық бұзушылықтар жөніндегі 
мамандандырылған соты

әкімшісінің басшысы  

АДАМ ҚҰҚЫҒЫ ЕҢБЕКТІ 
БАҒАЛАУДАН БАСТАЛАДЫ  

кес бүгінде еңбек даулары орын 
алған жағдайда келіспеушілік 
бірден сот қарауына берілмейді. 
Алдымен дау келісім комиссиясы-
ның назарына ұсынылады. Келісу 
комиссиясының шешімі орындал-
маған жағдайда ғана дау сотта 
қаралады. Яғни, Келісу комиссия-
сы – еңбек дауын сотқа дейін 
реттеудің міндетті сатысы.

Әрине, Келісу комиссияла-
ры құрылмаған өндіріс, жұмыс 
орындары да аз емес. Мұндай 
жағдайда еңбек дауын қарау 
мерзімі комиссия құрылғанға 
дейін тоқтатылады. Содан кейін 
комиссия дауды 15 жұмыс күні 
ішінде қарап, тараптарға шешім 
көшірмесін үш күнде беруге мін-
детті. Осылайша Қазақстанның 
еңбек заңнамасын қолдану мәсе-
лелері жөніндегі жеке еңбек дау-
ларын – Келісу комиссиялары, ал 
реттелмеген мәселелер бойын-
ша не Келісу комиссияларының 
шешімдері орындалмаған кезде 
соттар қарайды.

Еңбек дауларын қарау кезін-
де, әсіресе жүкті әйелдерге, со-
нымен қатар үш жасқа дейінгі 
баласы бар, бала асырап алған 
және бала күтімі бойынша жа-
лақысы сақталмайтын демалысқа 
шыққан әйелдердің құқығын 
қорғауға айрықша ден қойылған. 
Бұл мәселеге біз кең шеңберде 
қарауға тиіспіз. Әйел – ұрпақ 
тәрбиелеуші, ұлттың тірегі. Бала 
– мемлекеттің болашағы. Енде-
ше, жүкті әйел мен балалы әйел-

дерге еңбек өнімділігіне кері әсер 
ететін, отбасылық жағдайына 
байланысты жиі жұмыстан сұра-
натын, қызметтің өз деңгейінде 
атқарылуына кедергі келтіретін 
жан ретінде қисық қараудың 
керегі жоқ. Әйел мен баланың 
еңбек құқығының тапталмауына 
Мемлекет пен Президенттің өзі 
кепілдік береді. Сондықтан сот 
жүйесінде де еңбек келіспеушілі-
гіне тап болған әйелдер құқығын 
қорғау мәселесі айрықша маңыз-
ға ие.

Тағы бір байқалатыны, бізде 
жұмыс берушінің заңсыздығын 
көре тұра өз құқығын қорғауға 
тырыспайтын азаматтар бар-
шылық. Олар ең алдымен өзінің 
құқықтық сауатының кемдігінен 
осындай әрекетке барады. Екін-
шіден, көпшілігі құзырлы орындар 
қарапайым жұмысшы мүддесін 
қорғайды дегенге сене бермейді. 
Осыған орай, Жаңаөзен қалалық 
сотының ұйымдастыруымен үнемі 
құқықтық түсіндіру жұмыстары 
жүргізіліп тұрады. Азаматтардан 
көп түсетін сауал, өтініш, ұсыныс-
тарға арнайы мониторинг жа-
сап әлеуметтік желілер мен БАҚ 
арқылы оған жауап қайтаруды 
тұрақты дәстүрге айналдырдық. 
Мұның барлығы халықтың сауа-
тын көтеріп, сотқа деген сенімін 
арттырары анық.

Шынар АБИЛХАСОВА,
Жаңаөзен қалалық соты 

әкімшісінің басшысы
МАҢҒЫСТАУ ОБЛЫСЫ

БАЛАЛАР НАЗАРЫНА

ЖАҢА ЖОБАНЫ ЖАРНАМАЛАЙ ЖҮРІҢІЗ
Алматы қалалық полиция департаменті балалар-

дың құқықтық сауаттылығын арттыруда «Заң және 
тәртіп» қағидатын жүзеге асыру мақсатында жаңа 
«Балалар назарына» айдарын іске қосты. Бұл айдар 
балаларға білім беру мен шығармашылықты дамы-
туға арналған және өмірлік құндылықтарды қы-
зықты әрі қолжетімді түрде жеткізуге бағытталған.

Айдардың тұрақты жүргізушілері – Алматы қа-
ласы №119 мектеп-лицейінің 5 «А» сынып оқушы-
сы Нұрәлі Асқарбек пен Алматы облысы, Қарасай 
ауданы, Қырғауылды ауылындағы мектептің 2 «В» 
сынып оқушысы Айару Ерсінқызы.

Айдарда балалар білім, логикалық ойлау және 
ой-өрісін кеңейтуге бағытталған ақпаратты қы-
зықты түрде алады. Сонымен қатар адамның мо-
ральдық құндылықтарын қалыптастыру, жауап-

кершілік, достық пен өзара көмекке баса назар 
аударылады. Балаларға қауіпсіздік ережелері мен 
салауатты өмір салты туралы пайдалы ақпарат 
беріледі.

– Біздің «Балалар назарына» айдарымыз жас 
көрермендерді қызықты оқиғалармен және пайда-
лы кеңестермен қуантуға дайын. Жаңа материал-
дар балаларға әлемді жақсырақ тануға, маңызды 
сұрақтарға жауап табуға және өмірлік құндылықтар-
ды қалыптастыруға көмектеседі. Біз жұртшылықты 
жобамызға қосылып, оны кеңінен таратуға шақы-
рамыз, – деп атап өтті Алматы қалалық полиция 
департаментінің ресми өкілі Салтанат Әзірбек.

Самал АСҚАР,
«Заң газеті»

Еңбек дауларын дер кезін-
де, әділетті шешудің маңызы 
зор. Еңбек қарым-қатына-
сынан туындайтын келіспеу-
шіліктерді сауатты реттеу 
тетіктеріне қарап мемлекет-
тегі адам құқығын қорғау ісі-
не,  азаматтар теңдігінің 
сақталатынына, сот төрелі-
гінің туралығына баға беруге 
болады. Себебі адам құқығын 
қорғау ісі адам еңбегін баға-
лаумен өзектес. 
Құқықтық  қоғамда  бар -

лық мәселенің заңдық тұрғы-
дан шешілуі қалыпты үрдіс. 
Сондықтан еңбек дауларының 
да реттелеуі құқықтық жақтан 
күмән тудырмайтындай болуы 
шарт. «Еңбек етпей елге өкпе-
леме, егін екпей жерге өкпеле-
ме» деп ұрпағын кәсіп үйренуге, 
тынбай тірлік етуге бағыттаған 
бабаларымыздың «Еңбегі ештің 
– күні кеш, тұзы сор» деу арқылы 
жасалған жұмыстың да ескерусіз, 
елеусіз қалмауын басты назарда 
ұстағанын байыптау қиын емес. 
Сот тәжірибесінде еңбек даула-
рын қарағанда осы адами фак-
тор, сенім мен әділдік принципі 
басшылыққа алынады.

Әрине, кез келген дауды 
ушықтырмай, мейлінше сотқа 
дейін шешудің пайдасы орасан. 
Бұл еңбек дауларына да қатысты. 
Сот тәжірибесінен байқағаны-
мыздай, еңбек даулары көбінесе 
жұмыс беруші мен жұмысшының 
құқықтық сауатының кемдігінен, 
заң талаптарын дұрыс сақтай біл-
меуінен орын алып жатады. 

Жұмыс берушілер мен жұмыс-
кер арасында жалақы мен еңбек 
жағдайларын жақсарту бойынша 
даулар туындайды.

Дегенмен, кез келген мәсе-
лені өзара келісіммен реттеу-
дің жолы қай кезде де бар. Бұл 
тәртіп еліміздің Еңбек кодексін-
де де қарастырылған. Оған сәй-

Бас прокурордың орынбасары Ғ. Садырбековтың төрағалығымен 
есірткінің заңсыз айналымына қатысты қылмыстық істерді тергеу 
мәселелері бойынша республикалық форум өтті.

Форум барысында есірткі қылмыстарымен күресте барлық құқық қорғау және 
мемлекеттік органдардың күш-жігерін біріктірудің маңыздылығы ерекше айтыл-
ды. Іс-шарада ақпараттық технологиялардың дамуы мен есірткі айналымының 
киберкеңістікке көшуі, күрделі крипто-айырбас желілері арқылы еш жерде тір-
келмеген, цифрлық түрде сақталатын активтерді пайдалана отырып, есірткіні 
байланыссыз сату тәсілдері талқыланды.

Қатысушылар тәжірибеден алынған кейстерді ұсынып, заманауи ақпараттық 
технологияларды және шетелдік мамандарды тарту арқылы тергеудің жаңа ны-
сандары мен әдістерін ұсынды. Форум жұмысына арнайы прокурорлар мен құқық 
қорғау органдарының өкілдері қатысты.

Іс-шара қорытындысы бойынша қазіргі заман талаптарына сай есірткі қыл-
мыстарын тергеу кезінде туындайтын өзекті мәселелерді шешуге бағытталған 
ұсыныстар әзірленді.

 Бас прокуратураның 
баспасөз қызметі

 «Ұлттық ақпараттық тех-
нологиялар» АҚ-ы eGov Mobile 
мобильді қосымшасында жаңа 
«Көлік иесіне мәселе туралы 
ескерту» қызметі іске қосылға-
нын жариялады. Енді кез келген 
пайдаланушы көлік құралының 
ақаулары немесе қиындықтары 
туралы көлік иесіне жедел ескер-
ту жібере алады. Бұл мәселені 
тез арада шешуге және келеңсіз 
жағдайлардың алдын алуға 
көмектеседі. 

Жаңа қызмет Цифрлық даму, 
инновациялар және аэроғарыш 
өнеркәсібі министрлігінің Мем-
лекеттік көрсетілетін қызметтер 
комитеті, «Ұлттық ақпараттық 
технологиялар» АҚ және ҚР Ішкі 
істер министрлігінің бірлескен 
жұмысының нәтижесінде іске 
қосылды. Ол  көлік жол жүруге 
кедергі келтіргенде, жол-көлік 
оқиғасына ұшырағанда, шамдары 
қосулы қалып қойғанда, дабыл 
жүйесі іске қосылғанда немесе 

дөңгелегі жарылғанда өте пайда-
лы. Жедел хабарлама автокөлік 
иесінің уақытында қажетті ша-
раларды қабылдауына мүмкіндік 
береді.

Қызметті пайдалану үшін: 
eGov Mobile мобильді қосым-
шасында авторизациядан өтіп, 
«Танымал қызметтер» бөлімін 
ашу; «Көлік иесіне мәселе тура-
лы ескерту» қызметін таңдау; 
көлік иесіне қандай ақпаратты 
жеткізу қажет екенін көрсетіп, 
«Жалғастыру» батырмасын басу; 
автокөліктің мемлекеттік тіркеу 
нөмірін енгізіп, «Хабарлама жібе-
ру» батырмасын басу қажет.

Пайдаланушы қызметті 2 
сағат ішінде тек 5 рет пайдалана 
алады. Мәтіндік хабарламалар-
ды жіберу кезінде өтініш беруші 
көліктің иесі туралы ешқандай 
ақпарат алмайды, eGov Mobile 
қолданбасы пайдаланушыларға 
анонимді хабарламалар жібереді.

Сұрау жіберілгеннен кейін 

ФОРУМ

ЕСІРТКІМЕН 
КҮРЕС КҮШЕЙЕ БЕРМЕК

МҮМКІНДІК

КӨЛІК ИЕСІНЕ ШҰҒЫЛ ХАБАРЛАМА 
ЖІБЕРУ ТЕТІГІ  ҚОСЫЛДЫ

жүйе Ішкі істер министрлігінің 
ақпараттық жүйесіне сұраныс 
жолдап, автокөлік иесін анықтап, 
оған хабарлама жібереді. Егер 
пайдаланушыда push-хабарлама-
лар қосулы болса, ол смартфоны-
на бірден ескерту алады. Хабар-
ландырулар өшірілген жағдайда, 
ақпарат eGov Mobile қосымша-
сының «Хабарламалар» – «Та-
ратылымдар және ескертулер» 
бөлімінде қолжетімді болады. 

«Ұлттық ақпараттық техно-
логиялар» АҚ-ы  «электрондық 
үкіметтің» ақпараттық-коммуни-
кациялық инфрақұрылымының, 
жасанды интеллекттің және мем-
лекеттік органдардың бірыңғай 
көлік жүйесінің операторы болып 
табылады.  Ол сондай-ақ орталық 
және өңірлік мемлекеттік орган-
дардың ақпараттық жүйелеріне 
жүйелі-техникалық қызмет көр-
сетуді жүзеге асырады. 

 Е.КЕБЕКБАЙ,
«Заң газеті»

Іс-шараға Жоғарғы Соттың су-
дьялары, Мәжіліс депутаттары, 
Сот әкімшілігінің басшылығы, Су-
дьялар одағының, мемлекеттік ор-
гандардың, Парламентаризм ин-
ститутының өкілдері, сондай-ақ 
адвокаттар мен заң консультант-
тары қатысты.

Отырысты ашқан комитет төраға-
сы Снежанна Имашева әділетті 
сот төрелігіне ұмтылған азаматтар 
үшін сот реформаларының маңыз-
дылығын атап өтті. Ол Қазақстан-
ның сот төрелігі жүйесін халықара-
лық стандарттарға сәйкестендіруге 

БҮГІНГІНІҢ БАС ТАҚЫРЫБЫ

ЖАҢА РЕФОРМАЛАР 
ЗАҢ ҮСТЕМДІГІН НЫҒАЙТАДЫ

ПАРЛАМЕНТ

(Соңы. Басы 1-бетте)

ИНТЕРНЕТ АЛАЯҚТАРЫНАН 
КЕЛГЕН ЗАЛАЛ – 45 МЛРД ТЕҢГЕ

меттерін көрсету ережелері 
негізінде  әрбір SIM-карта 
азаматтың жеке куәліг іне 
сәйкес,  ЖСН-ге бекітіліп, 
ұялы компанияның немесе 
оның өкілінің кеңсесінде ғана 
берілуі керек. Яғни, бірде-бір 
«иесіз» нөмір болмауы керек. 
Өкінішке қарай бұл  талап бір-
неше жылдар бойы бұзылып 
келеді.  Алаяқтар жаңа SIM 
карталарын өз мақсаттарына тобымен алып 
пайдаланады.  «Қазақтелеком» министрлік-
тің бақылауындағы құжаттарды тексермей, 
олардың есебін жүргізбей SIM карталарын  
көтере сатады. Дәл осындай «анонимді» бір 
реттік нөмірлер арқылы қарыздар беріліп, 
алаяқтықтар жасалуда.  Сондықтан ауы-
стырылатын нөмірлерді пайдалана оты-
рып ресімделген кредиттік шарттарды жа-
рамсыз деп тану, ұялы операторлар мен 
банктерге бақылауды күшейту, берілетін 
SIM-карталардың санын бір адамға шектеу 
қажет. 

Мұрат Әбдуламитұлы көтерген тағы бір 
мәселе онлайн несие беру кезіндегі биоме-
триялық сәйкестендіруге қатысты болды. Ол 
бұл орайда онлайн несие беру негізделетін 
сенімді биометриялық сәйкестендіру тиімді  
технологиясының қажеттілігіне назар ау-
дартты.  Банк алдымен клиенттің өзі оларға 

Президентіміз Қасым-Жомарт Тоқаев ұлттық киім кию 
біздің мәдениетіміздің жарқын көрінісі және ұлттық бірегей-
лікті сақтаудың маңызды элементі екенін атап өткен болатын. 
Ол дәстүрлі қазақ стилі тек мерекелік гардероб емес, біздің 
күнделікті өміріміздің бір бөлігі болуы тиіс екенін айтты.

бұрын босату және жазаны жеңіл-
дету туралы өтінішхаттарын алқа-
билер сотының қатысуымен қарау 
бойынша алдағы пилоттық жобаны 
баяндады.

А.Мерғалиев жүргізіліп жатқан 
реформалар Қазақстанның құ-
қықтық мемлекет ретінде үдемелі 
дамуының негізі, азаматтардың 
құқықтарын қорғаудың кепілі және 
сот жүйесіне сенімін арттыруға 
бағытталған заң үстемдігін нығай-
туға арналғанын атап өтті.

Отырысқа сондай-ақ Жоғарғы 
Соттың судьясы, Сот төрелігінің са-
пасы жөніндегі комиссияның төраға-
сы Арыстанбек Стыбаев қатысып, 
комиссияның қызметіне тоқталса, 
Сот жюриінің мүшесі Нұржан Қайып-
жан судьяларды тәртіптік жауап-
кершілікке тартудың жаңа тетігін 
таныстырды.

Талқылау барысында сот ісін 
жүргізудің өзекті мәселелері қозға-
лып, сот жүйесін одан әрі жетіл-

діру бойынша ұсыныстар айтылды.
Дөңгелек үстел барысында Сот 

әкімшілігінің басшысы Наиль Ахмет-
закиров қатысушыларды Жоғарғы 
Соттың ахуалдық орталығының 
жұмысымен және жаңа IT шешім-
дерімен таныстырды. Олардың қа-
тарында – мәтінді автоматты түрде 
жазуға арналған жасанды интел-
лект элементтері бар дыбыс-бей-
не жазбаның жаңа буынының про-
тотипі, сондай-ақ азаматтық істер 
бойынша «АРД алқалық құрамы» 
жобасы бар.

Сонымен қатар, «Төрелік 2.0» IT 
жүйесі, «Сот практикасы» аналити-
калық модулі, азаматтық істердің 
нәтижесін болжауға арналған жа-
санды интеллектке негізделген 
сервистер, сот актілерін деперсо-
нификациялау және онлайн сот ісін 
ұйымдастыру секілді инновациялық 
цифрлық шешімдер ұсынылды.

Жоғарғы Соттың 
баспасөз қызметі

Бұл ретте Мұрат Әбдуламитұлы  осы 
іс-әрекетке қолайлы жағдай жасайтын циф-
рландыру саласындағы бірқатар келеңсіз 
үрдістерге назар аудартып, оларға тосқауыл 
қоюдың нақты жолдарын ұсынды.

Оның бірі электрондық цифрлы қолтаңба-
ны (ЭЦҚ)  бақылаусыз шығару және оларды 
азаматтардың қатысуынсыз пайдалану. Не-
гізінде кез келген банктік операция адамның 
өзі мақұлдауымен жүзеге асып, ондағы жа-
салатын келісімшартқа  өзі  қол қоюы керек. 
Қағаз жүзінде, тіпті ЭЦҚ арқылы. Заңдар 
банктерге куәландырушы орталықтар рөлін 
атқаруға құқық берді, өз клиенттері үшін 
бұлтты ЭЦҚ шығарады. Бірақ олар азаматтар 
жеке өтініш білдіріп, келісім беріп, биомет-
риядан өткен болса ғана пайдаланылуы мүм-
кін. 

Цифрландыру министрлігі бұл процесті 
қатаң бақылауға алуы керек. Бірақ көбіне-
се банктер ЭЦҚ шығаруды аккредиттеусіз, 
азаматтардың келісімінсіз және биометри-
ялық сәйкестендірусіз жүзеге асырады. Банк 
шарттарында заңнаманың кілттерді тіркеуге, 
беруге және ЭЦҚ көрсетуге қойылатын та-
лаптары еленбейді, сіздің атыңызға ЭЦҚ жа-
салғаны және оларды біреу пайдаланатыны 
туралы СМС хабарламалар келмейді. Шын 
мәнінде, бұл банктердегі қылмыс, азаматтың 
оларға қатысы жоқ. Бірақ банктер ешқа-
шан өз кінәсін мойындамайды. Сондықтан 
банктердің ЭЦҚ-ны заңсыз пайдаланғаны 
үшін қылмыстық жауаптылығын заң жүзінде 
күшейту қажет. Мәжіліс депутаттары бұған 
бастама көтеруге дайын. Соңғы жылдары 
бұлтты ЭЦҚ арқылы жасалған алаяқтықтың 
әрбір жағдайы ІІМ-мен бірлесіп тексерілуі 
тиіс. 

Әбенов назар аудартқан тағы бір мәсе-
ле – алаяқтардың қаржы операцияларын 
жүргізу үшін банктердің мобильдік қосым-
шаларын пайдаланатыны.  Оларда ЭЦҚ 
түпнұсқалығын тексеру функционалы көз-
делмегенін пайдалана отырып – қашықтан 
қол жеткізу арқылы қылмыскерлер жүйеге 
енеді. ІІМ тергеушілер мұны азаматтар-
дың жауапкершілігі екенін айтады. Телефон 
иесі банкке ЭЦҚ-ны тексерусіз пайдалануға 
рұқсат бермегеніне қарамастан. ІІМ тергеу-
шілерінің бұл ұстанымы «Ақпараттандыру 
туралы» заңға қайшы келеді. Негізінде мо-
бильді қосымшалардың қауіпсіздігі үшін де  
банктердің жауапкершілігі   заңнамалық 
тұрғыдан бекітілу керек.  

Сонымен қатар банктер мен  алаяқтар 
ауыстырылған телефон нөмірлерін заң-
сыз пайдаланады. Бұған жол бермеу үшін 
Байланыс туралы заң және байланыс қыз-

(Соңы. Басы 1-бетте)

ОҢ ҚАДАМ

ЖОҒАРЫ СОТ КЕҢЕСІ  
ҰЛТТЫҚ КИІМДІ 

ҰЛЫҚТАУДА

депутат Бақытжан Базарбектің осы жиында 
Бас прокурорға және Қаржы нарығын реттеу 
агенттігінің төрағасына жолдаған депутаттық 
сауалында да көтерілді. Онда Базарбек мыр-
за қалыптасып отырған жағдай  Парламент 
Мәжілісі депутаттарын кибералаяқтыққа қар-
сы күрес бойынша қылмыс тық жаза мерзім-
дерін ұлғайту секілді  неғұрлым радикалды 
шаралар қабылдауға итермелейтінін мәлім-
деді. Депутаттың айтуынша, қазірдің өзінде 
Қаржы нарығын реттеу жөніндегі заң жоба-
лары шеңберінде депутаттар тұтынушылық 
кепілсіз онлайн-кредиттер беру кезінде 
«салқындату» кезеңін (жиырма төрт сағат) 
енгізу туралы нормаларды енгізді. 

Бұдан басқа, онлайн-қарызды алғаш 
алған кезде қаржы ұйымының бөлімшесіне 
міндетті түрде қатысуын белгілеу ұсыныл-
ды. Сондай-ақ банктер мен МҚҰ-ға жеке 
тұлғалардың жекелеген санаттарымен, атап 
айтқанда 21 жасқа толмаған және 55 жастан 
асқан жеке тұлғалармен олардың жазбаша 
келісімін алғаннан кейін ғана қарыз шартын 

жасасу жөнінде талап қою қажет.  
Банктердің және МҚҰ-ның үшін-
ші тұлғалар арқылы ресімделген 
алаяқтық кредиттерді есептен 
шығаруы үшін негіздерді кеңей-
ту мақсатында жұмыс жүруде. 
Шешімін күткен мәселе әлі көп. 
Мәселен, Қылмыстық кодекстің 
190-бабында қарқынды дамып 
келе жатқан цифрлық саладағы 
алаяқтық түрлері жеткілікті түрде 
нақтыланбаған. Кейбір жағдай-
ларда санкциялар (әсіресе айып-
пұлдар), әсіресе ірі және аса ірі 

алаяқтық жағдайында келтірілген залалдың 
көлеміне сәйкес келмеуі мүмкін. 

Сондықтан тиісті құжатқа «алдау» және 
«сенімді теріс пайдалану» терминдерінің 
нақты анықтамаларын, сондай-ақ алаяқтық 
әрекеттердің нақты түрлерінің тізімі, ақпа-
раттық салада жасалатын алаяқтық түр-
лерін нақтылау және осындай қылмыстар-
дың анықтамаларын енгізу қажет.  Алаяқтық 
үшін, әсіресе ірі және аса ірі мөлшерде бас 
бостандығынан айыру мерзімдерін артты-
ру,қылмыстық жолмен алынған мүлікті тәр-
кілей отырып, қосымша жаза қолдану мүм-
кіндігін қарастыру, алаяқ тықты қайталап 
жасаған адамдар үшін неғұрлым қатаң жаза 
тетіктері белгіленуі тиіс. 

А.ТҰРМАҒАНБЕТОВА,
«Заң газеті»

бағытталған жаңа тәсілдерді әзірлеу 
қажеттігіне тоқталды.

Жоғарғы Сот төрағасы Аслам-
бек Мерғалиев сот жүйесі өкілдері 
мен парламентшілер арасындағы 
тұрақты кездесулердің тиімділігін, 
соның арқасында, атап айтқанда, 
қоғамның негізгі өтініштерінің бірі 
– елордада үш кассациялық сот 
құру жобасының жедел жүзеге асы-
рылғанын айтып өтті. Енді кассация-
лық қарау тәртібі бір қалыпқа кел-
тіріліп, азаматтардың кассациялық 
сотқа тікелей жүгіну мүмкіндігі туып, 
шағымдар тараптардың қатысуымен 
алқалы түрде қаралатын болады.

Сондай-ақ спикер өз сөзінде 
әкімшілік істер бойынша эксау-
мақтық соттылықтың іске қосылға-
нын, қамауға алуға балама ретінде 
татуластыру рәсімдері мен элек-
тронды бақылау құралдарын қолда-
нудың өсуін атап өтті.

Сонымен қатар, ол сотталған-
дардың шартты түрде мерзімінен 

Осыған байланысты Жоғары 
Сот Кеңесінің төрағасы Дмитрий 
Малаховтың бастамасымен ұлт-
тық киімді киюді насихаттау мен 
ұлттық құндылықтарды одан әрі 
нығайту туралы шешім қабылдан-
ды. Атап айтқанда, аптаның әр 
бесінші күні (жұма) қазақ стилі күні 
болып жарияланады.

Бұл бастама мәдени дәстүр-
лерді сақтауға және Кеңес қыз-
меткерлері арасында патриоттық 
рухты нығайтуға бағытталған.

Өрнек пен мата-тарихтың көзі, 
ал ұлттық киім бұл жарықтың 
сарқылмас көзі.

С.АСҚАР,
«Заң газеті»

Банктер ешқашан өз кінәсін мойындамайды. 
Сондықтан банктердің ЭЦҚ-ны заңсыз пайда-
ланғаны үшін қылмыстық жауаптылығын заң 
жүзінде күшейту қажет. Мәжіліс депутат-
тары бұған бастама көтеруге дайын. Соңғы 
жылдары бұлтты ЭЦҚ арқылы жасалған алаяқ-
тықтың әрбір жағдайы ІІМ-мен бірлесіп тек-
серілуі тиіс. 

жүгінгеніне көз жеткізуі керек. 2024 жылы  
банктік операцияларды жүзеге асыру кезін-
де биометриялық сәйкестендіруді міндетті 
пайдалану туралы заңнамаға өзгерістер ен-
гізіліпті. Бірақ бұл нәтиже бермей, алаяқтар 
оны айналып өтуде.  

Белгілі болғандай, қолданыстағы биоме-
триялық сәйкестендіру механизмдері стан-
дартталмаған, бірыңғай талаптар жоқ, әр 
банк өз әдістерін қолданады. Сондықтан де-
путаттың айтуынша, биометрия процедура-
сы ерікті болуы керек, әр клиент жазбаша 
келісім беруі керек, биометриялық параме-
трлерді бекіту жалған болуы мүмкін фотосу-
ретпен емес, жеке қатысуымен жүзеге асы-
рылуы керек. Бұл үшін дәл биометриялық 
аутентификация ережелері мен стандартта-
рын белгілейтін уәкілетті органның құрылуы 
өзекті.

Кибералаяқтық мәселесі оның әріптесі 

Сот өндірісіне түсетін талап- 
арыздар азаматтардың мемле-
кеттік субсидияларды алу, олар-
ды тәжірибеде тиімді пайдалану 
бойынша құқықтық, қаржылық 
сауатының төмендігін көрсетеді. 
Сонымен бірге, бұл істегі мемле-
кеттік мекеме қызметкерлерінің 
немқұрайдылығы мен заңдарға 
мән бермейтіні де үлкен кемшілік. 
Оны сотта қаралған істерден анық 
байқауға болады.

Мысалы, субсидия алған «А.С.» 
шаруа қожалығының меншігінде 
ірі қара мал болмаған. Мал сатып 
алу үшжақты келісім нәтижесін-
де орындалған. Осылайша 2023 
жылғы 5 қазанда «Қонаев» ӘКК» 
АҚ, «М.» ШҚ және «А.С.» ШҚ ара-
сында асыл тұқымды өнімді сатып 
алу-сату шарты жасалады. Оның 
талаптары бойынша «М.» ШҚ 236 
бас қашар және 9 бас бұқашықты 
беруге міндеттенеді, ал «Қонаев» 
ӘКК» АҚ олар үшін 122 500 000 
теңге мөлшерінде соманы төлеу-
ге, «А.С.» шаруа  қожалығы «М.» 
ШҚ-дан ірі қара малды қабылда-
уға міндеттенеді. Шарт талапта-
рына сай төлем жүргізіліп, мал 
қожалықтың қол астына өтеді. 
Бұдан кейін «Қонаев» ӘКК» АҚ 
мен «А.С.» қожалығы арасында 
қаржылық лизинг шарты жасалып, 
ауыл шаруашылығы саласындағы 
кәсіпкерлік қызметті жүзеге асыру 

СОТ ІС ҚАРАДЫ

ЗАҢ БІЛМЕГЕН 
ЗАРДАП ШЕГЕДІ

Мемлекет тарапынан ауыл шаруашылығына жасалатын қол-
дау жоғары. Халықтың мал өсіріп, өз алдына кәсібін жанданды-
рып, табысын еселеуіне мүмкіндік мол. Осы мақсатта арнайы 
субсидиялардың беріліп, жеңілдетілген несиелердің қарасты-
рылып жатқанынан жұртшылық жақсы хабардар.

үшін малды сатып алу, пайдалану 
құқығы беріледі. АК-нің 1.3-тар-
мағына сәйкес, лизинг шарты, ли-
зинг нысанасына меншік құқығы 
осы шарттың қолданылу мерзімі 
ішінде лизинг берушіде сақталады. 

Алайда субсидияның заңсыз 
берілгенін айтып, қаржыны мемле-
кетке қайтаруды сұраған құзырлы 
орган өкілдерінің айтуынша, ли-
зинг шартындағы қателікті ұтымды 
пайдаланған шаруа қожалығының 
әрекеті заңға қайшы. Жоғарыда 
аталған ірі қараның меншік иесі 
«Қонаев» ӘКК» АҚ болып табыла-
тынына қарамастан, ортақ базада 
олар лизинг алушыға тіркелген. 
Осы жағдайды пайдаланған «А.С.» 
лизинг алушы мекемеге өтінім 
беріп, асыл тұқымды мал үшін қай-
тарымсыз 35 400 000 теңге сома-
сында субсидия алған. 

Сотта  белгілі болғандай, «А.С.» 
ШҚ-ның өтінімінде ірі қара малды 
сатып алу-сату шарты бойынша то-
лық төлемді растайтын төлем құжа-
тының нөмірі көрсетілмеген. Осы 
мән-жайларға қарамастан және 
өтінімде көрсетілген мәліметтердің 
дұрыстығын тексермей Алматы 
облысының Ауыл шаруашылығы 
басқармасы «А.С» қожалығының 
пайдасына 35 400 000 теңге субси-
дия төлеуді негізсіз жүргізген. Ли-
зинг шарты бойынша «А.С» ШҚ – 
лизинг алушы, ал «Қонаев» ӘКК» 

АҚ лизинг беруші болып табыла-
ды. Талапкер Ауыл шаруашылығы 
министрінің №108 бұйрығымен 
бекітілген асыл тұқымды малды 
дамытуды, жануарлардан алына-
тын өнімнің өнімділігі мен сапасын 
арттыруды субсидиялау қағидала-
рын бұза отырып, «А.С» ШҚ субси-
диялар алды деген талапты дәлел-
дей отырып, берілген субсидиялар 
сомасын қайтаруды сұрайды. Әрі 
жауапкер субсидия алуға арналған 
өтінімде субсидиялар берілген 
тұрғын үй-жайлардың меншік иесі 
болып табылатыны туралы анық 
емес мәлімет көрсеткен.

Яғни, сотта анықталғандай, 
«А.С.» шаруа қожалығы ортақ ба-

Келесі мысал. «М» жеке кәсіп-
керлігі ірі қара малын өсірем де-
ген жоспарын айтып, 2022 жылы 
«Алматы облысының Ауыл ша-
руашылығы басқармасы» мемле-
кеттік мекемесінен 8 млн теңге 
көлемінде субсидия алады. Бұл 
қаржыға 40 ірі қара сатып алы-
нады. Арада екі жыл өткенде суб-
сидия бойынша алынған ірі қа-
раның жағдайын білмек болған 
құзырлы органдар 5 ірі қараның 
жоқтығын анықтайды. Әрине, мал 
болған соң олардың жерсінбеуі, 
ауыруы, мертігіп өлуі қалыпты 
жағдай. Бірақ, мемлекеттік субси-
дияға алынған мал болғандықтан, 
малдың өлім-жітімі арнайы мекеме 
өкілдерінің куәлігімен, хаттамамен 
бекітілуі керек. Өкінішке қарай, 
«М» жеке кәсіпкерлігі жоқ малдың 
есебін анықтап бере алмаған. 

Заң үстемдігі, азаматтар құқығы мен бостандығын мінсіз 
қорғау туралы сөз еткенде халық жазушысы Шерхан Мұр-
тазаның «Заң – мемлекеттің тоғыз қабат, тор көзді сауыты» 
деген тағылымды ойы еске түседі. Расында, заңы мықты, соты 
әділ мемлекеттің болашағы жарқын. Сондықтан да жыл сайын 
заңдарды жетілдіру, сот жұмысының сапасын арттыру бағы-
тында түрлі реформалар қолға алынуда. Саладағы жаңашыл-
дықтардың бастысы – биылғы жылдың 1 шілдесінен бастап 
қызметіне кіріскелі отырған кассациялық соттар жұмысына 
қатысты екені белгілі.

Кодексте дәйектелгендей, мәж-
бүрлеу шараларының үш түрі бар. 
Оның біріншісі ескерту болса, екін-
шісі – сот отырысы залынан шығару, 
ал негізгісі – ақшалай өндіріп алу-
мен байланысты. Сот процесінде-
гі ортақ талапқа бағынбай, ереже-
лерді бұзған азаматтарға алдымен 
ескерту беріліп немесе сот залынан 
шығарып жіберу тетігі қолданылуы 
мүмкін. Ал судьяның заңды өкімдері-
не бағынбай, талаптарын уақытылы 
орындамаған жеке, лауазымды және 
заңды тұлғаларға 10-нан 100 айлық 
есептік көрсеткішке дейінгі мөлшер-
де ақшалай өндіріп алу қолданыла-
ды. 

Ақшалай өндіріп алуды қолда-
нудың өзіндік тәртібі бар. Әкімшілік 
рәсімдік-процестік кодексте көр-
сетілгендей бұл мәжбүрлеу тетігі ең 
алдымен іс жүргізу құқығын асыра 
пайдаланған немесе іс жүргізу мін-
деттерін орындамаған тұлғаларға 
қолданылады. Мұндай жағдайда сот 
айыптыға 10 АЕК көлемінде ақшалай 
айыппұл салады. Сондай-ақ, сот та-
лап еткен дәлелдемелерді дер кезін-
де ұсынбаған, сот тапсырмаларын 
орындамаған немесе бұл тапсырма-
ларды сот белгілеген мерзімнен кей-
ін дәлелді себебін көрсетпей орын-
дағандарға 10 АЕК ақшалай өндіріп 
алу белгіленеді. Өйткені, жоғары-
дағы міндеттемелердің кешіктіріліп 
ұсынылуы істі қарауды кешеуілдету-
ге ықпал етеді.

Соттың шақыруына немкеттілік 
танытқандар, сот отырысына кел-
мегендер, төрағалық етуші судья-
ның өкіміне бағынбайтындар, сотқа 
құрмет көрсетпегендер үшін айып-
пұл жоғары. Өкінішке қарай, мұн-
дай құқық бұзушылықтың салда-

ры туралы үнемі айтып, түсіндіріп 
жүргенімізбен, ортақ тәртіпке атүсті 
қарайтындар арамызда әлі де аз 
емес. Заң талабына сай мұндай теріс 
әрекеттер орын алған жағдайда сот 
айып ты тұлғаларға 20 АЕК-ке дейiнгi 
мөлшерде ақшалай өндіріп алу ша-
расын қолдануға құқылы.

Сонымен бірге, әкімшілік әділет 
институты сот актілерін орындау-
дағы кемшіліктерді шешуге де пәр-
мен беріп отыр. Бүгінде бітімгер-
шілік, медиативті, партисипативтік 
келісімдерді бекіту туралы шешімді, 
сот ұйғарымдары мен сот актісін 
орындамау қоғамдағы жиі орын 
алатын мәселелердің біріне ай-
налды. Сәйкесінше сот тарапынан 
белгіленетін мәжбүрлеу шарасы да 
қатаңдатылған. Осылайша сот ак-
тілерін орындамағандарға сот 50 
АЕК мөлшерінде ақшалай өндіріп 
алу шарасын қолдануда. 

Мәжбүрлеу шараларының мақ-
саты айқын. Ол әкімшілік іске 
қатысушыларға процестік мін-
деттерді мүлтіксіз орындатуды, жа-
рия-құқықтық дауларды шешудің 
нақты тәртібін белгілеуді, сонымен 
бірге, сот төрелігін жүзеге асыру 
сапасын нығайтуды көздейді. Про-
цестік мәжбүрлеу шаралары сот 
билігінің беделін қамтамасыз ете 
отырып, талап қоюшының ғана емес, 
жауапкердің де құқықтары мен бос-
тандықтарын сот арқылы қорғауға 
кепілдік беретін құрал ретінде қол-
данылады.

Гүлім МҰҚАНОВА,
Алматы қаласы 

мамандандырылған 
ауданаралық әкімшілік 

сотының судьясы

Біз мысал еткен екі іс ауыл шаруашылығына бөлі-
нетін мемлекеттік қолдаудың жоғары екенін, тек 
жеңілдетілген несие, қайтарылмайтын субсидия беру 
қағидалары мен тәртібін азаматтардың жетік түсі-
не бермейтінін, көп талаптан мүлде хабарсыз екен-
дігін аңғартады. Ауыл шаруашылығын дамыту, отан-
дық кәсіпкерлерді қолдау – мемлекеттік саясаттың 
басты бағдары. Алайда қолдаудың заңдық тәртібін 
таныстыру, түсіндіру бойынша тұрақты іс-шаралар 
өткізіп, насихат жұмыстарын жетілдіру қашанда 
өзекті. Себебі, құқықтық сауаттың кемдігінен, түсін-
дірудің аздығынан кәсіпкерлер де, мемлекет те зар-
дап шекпеуі керек. Кәсібін дөңгелетіп, несібін артты-
рар алтын уақытын сот залында өткізу кәсіпкерге де, 
мемлекетке де зиян.

задағы мәліметтерді әкімдік қыз-
меткерлерінің бақылай алмайты-
нын пайдаланып, ірі қара малы 
барларға тиесілі субсидияны заң-
сыз иеленген. Осы жағдайларды 
ескере келе, сот «Алматы облысы-
ның Ауыл шаруашылығы басқарма-
сы» мемлекеттік мекемесінің «А.С» 
шаруа қожалығына қатысты бюд-
жет қаражатын өндіріп алу туралы 
талап-арызын қанағаттандырды.

Іс материалдарынан көріп тұр-
ғанымыздай, «М» ЖК 40 бас ірі 
қараның әрқайсысын 200 000 тең-
геге сатып алған. Оның үстіне өз 
өтінімінде жеке кәсіпкер субсидия-
ланған ірі қараны екі жыл бойы 
сақтауды қамтамасыз ететінін, 
сақтай алмаса, алынған субсидия-
ны қайтаратынын айтқан. Іле ауда-
ны ветеринария бөлімінің өкілі сот 
отырысында «М» жеке кәсіпкер-

лігіндегі бес ірі қараның есептен 
шығарылғанын растады.    

Осыдан көріп тұрғанымыздай, 
жауапкер талапкер алдындағы 
міндеттемелерді бұзған. Тиісінше 
Азаматтық кодекстің 349-бабы-
на сәйкес талапкер жауапкерден 
алынған міндеттемелерді дұрыс 
орындамағаны үшін төленген қа-
ражатты талап етуге құқылы. 
Аталған мән-жайларды ескере келе 
сот талапкердің талабын ішінара 
қанағаттандырып, Алматы облы-
сы Қонаев қаласының жергілікті 
бюджетіне «М» жеке кәсіпкерлігі-
нен 1 млн теңге мөлшерінде сома-
ны өндіріп алуға шешім шығарды. 
Осылайша «Алматы облысының 
Ауыл шаруашылығы басқарма-
сы» мемлекеттік мекемесінің жеке 
кәсіпкерден 8 млн теңге өндіріп 
алу туралы талап-арызы ішінара 
қанағаттандырылды.    

Біз мысал еткен екі іс ауыл ша-
руашылығына бөлінетін мемле-
кеттік қолдаудың жоғары екенін, 
тек жеңілдетілген несие, қайта-
рылмайтын субсидия беру қағида-
лары мен тәртібін азаматтардың 
жетік түсіне бермейтінін, көп та-
лаптан мүлде хабарсыз екендігін 
аңғартады. Ауыл шаруашылығын 
дамыту, отандық кәсіпкерлерді 
қолдау – мемлекеттік саясаттың 
басты бағдары. Алайда қолдау-
дың заңдық тәртібін таныстыру, 
түсіндіру бойынша тұрақты іс-ша-
ралар өткізіп, насихат жұмыстарын 
жетілдіру қашанда өзекті. Себебі, 
құқықтық сауаттың кемдігінен, 
түсіндірудің аздығынан кәсіп-
керлер де, мемлекет те зардап 
шекпеуі керек. Кәсібін дөңгелетіп, 
нәсібін арттырар алтын уақытын 
сот залында өткізу кәсіпкерге де, 
мемлекетке де зиян.

Берік ҚОЖАХМЕТОВ,
Алматы облысы 

мамандандырылған 
ауданаралық 

экономикалық сотының 
төрағасы

ӘКІМШІЛІК ӘДІЛЕТ

АҚШАЛАЙ ӨНДІРІП АЛУ 
ТЕТІГІ ЖАУАПТЫЛЫҚТЫ 

АРТТЫРАДЫ

РЕФОРМА

КАССАЦИЯЛЫҚ СОТТАРДАН 
КҮТЕРІМІЗ КӨП

Дербес кассациялық соттарды 
құру бастамасы құқықтық мемлекет 
құру жолындағы маңызды қадам. 
Бұл бастама сот төрелігін іске асы-
рудың тиімділігі мен сапасын арт-
тыруға, азаматтардың құқықтарын 
қорғауды қамтамасыз етуге және 
олардың сот жүйесіне деген сенімін 
нығайтуға бағытталған игі істердің 
бірі болды. Үлкен талқының, кең 
сараптаудың, терең зерделеудің 
нәтижесінде дайындалғандықтан, 
жаңа кассациялық соттарды құру 
бойынша жасалған қадамдарды 
халық аса қызығушылықпен бақы-
лап отыр. «Талқыға салған кезде 
ғана ақиқаттың беті ашылады», 
деп данышпан Сократ айтпақшы, 
кеңесе отырып дайындалған баста-
маның оң мен солы алдағы уақытта 
тәжірибе барысында анықталары 
анық. 

Сондықтан ел Президенті қол 
қойған «Қазақстан Республикасы-
ның кейбір конституциялық заңда-
рына өзгерістер мен толықтыру-
лар енгізу туралы» заңына сай 

«Сот жүйесі мен судьялар мәр-
тебесі туралы» заңға енгізілген 
толықтырулар мен өзгерістерді, 
кассациялық соттарды құру бо-
йынша қолға алынған іс-шаралар-
ды көпшілікке дер кезінде жеткізу, 
заңның жаңашылдықтарын түсін-
діру міндет.  Себебі сот тәжірибесі 
көрсеткендей, халықтың сүзгісі-
нен өткен, қолдауына ие болған, 
көңілінен шыққан жобалар ғана 
өміршең.

Кассациялық соттар – ең ал-
дымен ел азаматтарының қалауы. 
Мемлекет басшысы отандық кәсіп-
керлермен кездескеннен кейін, 
сондай-ақ сот жүйесіне қатысты 
көпшіліктің өкпе-ренішін естіген 
соң кассациялық соттар жұмысына 
өзгеріс енгізуді тапсырды. Яғни, 
заңдағы өзгерістер, биыл жұмы-
сына кіріскелі отырған үш дербес 
кассациялық сот – тұрғындардың 
ұсыныс-тілегінің жемісі.

Астана қаласында құрылған 
үш кассациялық сот азаматтық, 
қылмыстық және әкімшілік істерді 

Әкімшілік рәсімдік-процестік кодекстің қоғамға әкелген жаңашыл-
дығы аз емес. Соның бастысы, бұл заң жеке және заңды тұлғалардың 
жария-құқықтық дауларда мемлекеттік органдармен тең құқық пен 
мүмкіндік иеленуіне кепілдік берді. Осы құжатқа сүйенген азамат-
тар құзырлы органның әрекеті мен әрекетсіздігіне шағымданғанда 
өз уәжін дәйектеп, дәлелдер жинап әуре болмайды. Себебі дәлел-
деу ауырт палығы мемлекеттік органдарға жүктелген. Сондай-ақ, 
әкімшілік әділет институты мәжбүрлеу шараларын қолданысқа ен-
гізуімен құнды.

қарайды. Кассациялық сот төмен-
гі соттардың қателіктерін түзету-
ге және біркелкі сот тәжірибесін 
қамтамасыз етуге бағытталған. 
Бұл соттар енді «үздіксіз» неме-
се «жаппай қарайтын» кассация 
қағидаты бойынша жұмыс істейді. 
Мұндай өзгешелік Конституцияда  
бекітілген азаматтардың құқығы 
мен бостандығын сапалы қорғау 
принципімен үндес, сондай-ақ, заң 
мен сот алдында азаматтардың 
бәрі тең  бағдарымен толық сәй-
кес келеді. Кассациялық соттарда 
істерді кемінде 3 судьядан тұратын 
алқалы құрамның қарауы да аза-
маттардың әділдік пен туралыққа 
деген сенімін нығайтады. Бұған 
қоса, Мемлекет басшысы респу-
блика судьяларының IX съезінде 
кассациялық соттардың кадрлық 
құрамы неғұрлым тәжірибелі су-
дьялардан құрылуы керектігін баса 
айтты. Сондықтан, жаңа сотқа тек 
тәжірибесі мол, кәсіби шеберлігі 
қалыптасқан, білікті судьялар ірік-
телді.

Кассациялық соттардың ал-
дына қойылған міндеттер ауқым-
ды. Біріншіден бұл сот істер мен 
материалдарды кассациялық сот 
ретінде қарайды. Екіншіден, сот 
практикасын зерделеп, жалпылау 
қорытындылары бойынша төменгі 
тұрған сот сатыларының төрелік 
ету кезінде заңдылықты сақтау 
мәселелерін қарайды. Үшіншіден, 
судьялардың мамандануы және іс 
жүргізу механизмін оңтайландыру 
сот шешімдерінің сапасын жақсар-
тады.

Тәуелсіз кассациялық соттар-
ды құру – Қазақстанның сот жүйе-
сін халықаралық стандарттарға 
жақындатары сөзсіз. Бұл реформа 
сот төрелігінің ашықтығын, әділді-
гін және қолжетімділігін қамтама-
сыз етіп қоймай, елдің құқықтық 
жүйесінің жалпы деңгейін көтеру-
ге мүмкіндік береді. Сот жүйесіне 
енгізілген өзгерістер азаматтар-
дың құқықтары мен бостандықта-
рын қорғауды күшейтеді, заңның 
үстемдігін қамтамасыз етуде ма-
ңызды рөл атқарады.

Азат САПАРКУЛОВ,
Ақтау қаласы 

мамандандырылған тергеу 
сотының судьясы

Сұрапыл жылдардан соң ел есін 
енді жинап, шаруашылық біртіндеп 
қалпына келе бастаған жылдардың 
ауыртпалығы аз болған жоқ. Әкесі 
Қабден Темірғалиев соғысқа бір 
аяғын беріп келген азамат еді. 

Жалындаған жастық шағын ала-
сапыран уақыт жалмаған Қабден 
әкей мүгедектігіне қарамастан елге 
келісімен ауылдың қым-қуыт шаруа-
сына белсене араласып кетті. Сауат-
ты да білімді Қабден Темірғалиұлы 
Фурманов педагогикалық училише-
сін бітірген соң, ең алғашқы еңбек 
жолын туған ауылында жетіжылдық 
мектептің мұғалімі болып бастаған 
еді. Соғыстан кейін жерлестері оны 
алғашында мектеп директоры де-
ген лауазымға қондырғанымен, 
бұл қыз мет Қабденнің жүрегін ты-
ныштандыра алмады. Майданға кет-
кен ер-азаматтардың орнында біреуі 
мал соңында, біреуі егіс даласында 
белі қайысып жүрген қыз-келіншек-
терге қарап жаны жай таппаған ол, 
өзі сұранып жүріп жылқы бағуға қол 
жеткізді. «Қол жеткізді» деп қадап 
айтуымыздың сыры – Қабден си-
яқты жан-жақты жігіттің білімі ауыл 
балаларының сауатын арттыруға 
аса қажет еді. Өйткені мектеп жа-
сындағы бозбалалар тұрмақ, қиын 
кезеңде жас бүлдіршіндерге де йін 
сабақтан қол үзіп, «бәрі майдан 
үшін» деген ұранмен еңбекке ара-
ласты. Соның салдарынан мектеп-
тегі білім сапасы да ақсады. Ауыл-
дастарының сол олқылықтың орнын 
толтырады деген сенімі санасын 
сыздатса да, ауыл шаруашылығын 
қалпына келтіру үшін жанталасқан 

Өзбекстан, Түркіменстан және 
Тәжікстан сияқты бес республикаға 
кадр даярлады. Сол кезде мектептің 
басшысы, генерал Құлахмет Хал-
менов оны өзіне бірінші орынбасар 
болуға шақырды. Бұл қызмет Талап 
Қабденұлы үшін үлкен өмір мектебі 
болды десек қателеспейміз. Хал-
меновтей басшының жұмыс істеу 
тәсілінен көңілге түйгені де, көкейге 
тоқығаны да көп.  

«Мектеп бастығының бірінші 
орынбасарының міндеті оқу про-
цесін, кафедра, оқытушылар жұ-
мысын ұйымдастыру болса, бұл де-
геніңіз ұстаздарға ұстаз болу ғой. 
Мен өзім бұрын педагогикалық қыз-
метпен айналысқан емеспін. Яғни, 
маған одан әрі тағы да оқуға тура 
келді. Сол мақсатпен Мәскеу қала-
сындағы КСРО ІІМ академиясының 
педагог кадрлар даярлайтын үш ай-
лық курсын, одан кейін педагогика-
лық жоғары оқу орнында педагог 
кадрлардың біліктілігін арттыру кур-
сында оқып келдім», – дейді Талап 
Қабденұлы.

Осы жылдары жинақтаған тә жі-
рибесінің кейін Ішкі істер минис-
трлігіне қарасты оқу орындарына 
басшылық жасаған кезінде ықпалы 
зор болды. Талап ағамен бірге қыз-
меттес болған, бүгінгі  ардагерлер 
ағамыздың әсіресе ІІМ Қостанай 
академиясын қабырғалы оқу орны-
на айналдырудағы еңбегін ерекше 
еске алады. 

«Талап Қабденұлының жігерлілі-
гі, күш-қайраты мен шапшаңдығы 
арқасында оқу орны 1996 жылғы 
шеттегі ескі әуежай ауданынан қала 
ортасындағы Қостанай құрылыс тех-
никумының оқу ғимаратына көшті. 
Бұрынғы құрылыс техникумының 
кабинеттері оқу дәрісін өткізу үшін 
қайта жабдықталды, тыңдаушы-

(Соңы. Басы 1-бетте)

жастарды ішкі істер органдарына 
тарту үрдісімен Талап Қабденұлына 
зор сенім артқан облыстың партия 
басшылығы оны Шымкент ішкі істер 
басқармасына Кадр аппаратының 
басшысы етіп тағайындайды.

Комсомол жұмысының қыр-сы-
рына қанығып, өзін еңбекте шыңдап 
келе жатқан 28 жастағы Т.Қабде-
новтың енді ішкі істер органындағы 
еңбек жолы басталады. «Отызын-
да орда бұзбаған, қырқында қамал 
алмайды» деген сөзге сенсек, Та-
лап отызға толмай-ақ орда бұзуға 
ұмтылыпты. Бұл қызметте Талап 
Қабденұлының міндетіне кадрлар-
ды іріктеу және орналастыру, жеке 
құрамның жауынгерлік, қызметтік 
дайындығын бақылау, қызметтік 
тексерулер, қызметкерлер ара-
сындағы бұзушылықтарды талдау 
сияқты жауапты міндеттер кірді. 
Осындай жауаптылықты абыроймен 
атқару үшін ол КСРО ІІМ Қарағанды 
жоғары милиция мектебін сырттай 
бітірді.

Талап Қабденұлының ішкі істер 
органдарындағы еңбек жолының 
кадр қызметінен басталуы да те-
гін емес сияқты. Негізінде адамда 
адамтану деген ішкі түйсік болады, 
сол сияқты кадртанудың да өзіндік 
ерекшелігі бар. Мысалы білімі мен 
біліктілігі үйлессе де, ішкі мәдениеті, 
адамдармен қарым-қатынастағы сы-
пайылығы үйлесе бермейтін кадр-
лар болады. Ал, біздің кейіпкеріміз 
осы кадртанудағы сезімталдығын 
қызметте жүріп дамытты. Бұл қа-
сиеті үлкен қызметтерге жол ашып 
берді.  

1970 жылдардың аяғында Шым-
кентте КСРО Ішкі істер министрлі-
гінің басшы құрамын даярлайтын 
арнаулы орта мектеп ашылды. Бұл 
мектеп Қазақстан, Қырғызстан, 

ларға арналған 800 орынды асха-
на және басқа да маңызды объекті 
салынды. Осы оқу орнының іргесін 
жаңадан көтерген, жүрген жерін-
де із қалдыруға дайын, ерекше кісі 
– бұл Талап Қабденов. Сондай-ақ, 
ол басшылық еткен жылдарда оқу 
орнының материалдық-техникалық 
базасы нығайды және оқу процесі, 
ғылыми процесс жетілдірілді.

Талап Қабденұлының басқару 
кезіндегі тарихи маңызды оқиғалар-
дың бірі – 1997 жылы Қостанай жоға-
ры мектебіне ел Президенті Н.На-
зарбаев келді. Іссапар барысында 
Елбасы Қостанай жоғары мектебінің 
ішкі істер органы үшін жоғары білік-
ті мамандар даярлау бағытындағы 
жұмысына және педагогикалық 
ұжымға жоғары баға берді», – деп 
еске алады заң ғылымдарының док-
торы, профессор, полковник Талғат 
Әкімжанов.

Бүгінгі таңда ІІМ Шырақбек Қа-
былбаев атындағы Қостанай ака-
демиясы ішкі істер органдары мен 
қылмыстық-атқару жүйесі үшін 
білікті офицерлер даярлайтын 
азулы оқу орны және ғылым-білім 
берудегі мәдени-тәрбие орталығы 
болып саналады. Талап Қабденұлы 
Қостанай заң институтының басшы-
сы болған кезде Ақмола және Ақтө-
бе заң инс титуты филиалдарының 
құрылуына да тікелей атсалысты. 
Қазір олар елімізге белгілі акаде-
мия және инс титут дәрежесіндегі 
оқу орындары.

Талап ағаның тағы бір қасиеті – 
азаматтығы. «Жігітте де жігіт бар, 
азаматы бір бөлек» дегендей, Талап 
Қабденұлы әріптестері арасында 
өзінің үлкенге құрмет, кішіге ізет 
көрсете алатын азаматтығымен де 
ерекшеленетін жан. Туған жері – 
тарих тұнған құт мекен Бөкей ор-
дасының ғана емес, исі қазақтың 
рухы сіңген Жәңгір хан, Исатай мен 
Махамбет батырлардың, дәулескер 
күйшілер Құрманғазы мен Дәулет-
керей, Диналардың табаны тиген 
жерде туып, болмысынан дарынды-
лардан дарыған асқақ рух сезіліп 
тұратын азамат.  Дарын ұялаған 
жердің ұланы өнерден де құралақан 
емес. Пансионда оқып жүрген бала 
Талап үрмелі аспаптар оркестрінде 
ойнап, би де билеп, ән де салды. 
Бала күнінен өнерге құштар ол қазір 
де әріптестерімен бас қосқанда 
қоңырлата әндетіп отырады.

«Өнерге, білімге баулыған сол 
пансионды арада 65 жыл өтсе де 
жиі ойлаймын. Менің балалық күнім 
өткен, азамат болып қалыптасуыма 
қанаттандырған шаңырақ қой. Сол 
кездегі жағдай жадағай болғанымен, 
адамдардың жүрегі мейірімге толы 
еді ғой. Галина Махмұдовна, Пан-
на Михайловна, Александр Нико-
лаевич, Любовь Яковлева, Ғұмар 
Мажитович, Құрия апайларды әлі 
күнге дейін түсімде көрем», – дейді 
Талап аға.

Ішкі қызмет генерал-майоры Та-
лап Қабденовтың ішкі істер органын-
дағы жетістіктері туралы айт қанда 
оның отбасындағы жетістіктерін 
айт пай кетуге болмайды. Қазақтың 
«Әке көрген оқ жонар» деген сөзіне 
Талап ағаның отбасы дәлел бола 
алады. Тағдыры бір арнаға тоғысқан 
жан жары Гүлбахрам екеуі бақыт-
ты да берекелі шаңырақтың үлгілі 
бағбаны бола білді. Жұмысқа деген 
жауаптылық өзіне әкесі Қабденнен 
дарыса, Талап Қабденұлының өзі 
де ұлы мен қызына осы қасиетті 
дарыта білген азамат. Әке тәлімін 
алған ұлы Мұрат Қабденов бүгінде 
генерал, Түркістан облысы Полиция 
департаментінің бастығы, қызы Ақ-
марал да ғалым, білікті жетекші.

Ішкі істер органдарындағы бас-
шылық миссиясын адал әрі абырой-
мен орындаған Т.Қабденов 2002 
жылы ресми түрде зейнетке шыққан 
болатын. Алайда Талап аға «зейнет-
темін» деп қол қусырып отыратын 
адамдардың санатынан емес еді. 
Содан бері 14 жыл қаржы жүйесін-
де қызмет жасады. Оның бұл сала-
дағы еңбегі де жоғары бағаланып, 
қоғамдық «Еңбек сіңірген қаржы 
қайраткері» және «Мерей» қоғам-
дық ордендерімен марапатталды. 
Сол жылдары Генералдар кеңесінің 
президиум мүшесі болды, 7 жыл қа-
тарынан Алматы Полиция департа-
ментінің Консультативтік-кеңесші 
органын басқарды.

Отставкадағы генерал-майор Та-
лап Қабденовтың қазіргі атқарып 
жүрген жұмысы да оңай жұмыс емес. 
Ішкі істер министрлігіне қарасты ве-
домстволық оқу орындарының қара 
шаңырағы – М.Есболатов атындағы 
Алматы академиясының Ардагерлер 
кеңесі атқаратын жұмыс шаш-етек-
тен. Аға ұрпақ өкілдері – ардагер-
лерді құрметтеу ұрпақтан-ұрпаққа 
жалғасатын игі іс. Талап аға осын-
дай өнегелі істің де маңызын артты-
рып жүр.  Өзі басшылық жасайтын 
Кеңесте 300-ден аса ардагер бар. 

«Қазақстан полициясының халық 
арасындағы беделін арттыру мен 
жас мамандарға кәсіби бағдар бе-
руде ардагерлер атқаратын жұмыс 
аз емес. Біздің академияда жас ма-
мандармен қатар, бүгінде 400-ден 
аса курсанттар білім алуда. Бүгінгі 
курсанттар – болашақ офицерлер, 
оларды Отан алдындағы жауапкер-
шілікке бүгіннен бастап тәрбиелеу 
керек. Әрине сабақ барысында біз-
де патриоттық тәрбие беруге баса 
назар аударылады. Десек те, ар-
дагерлердің курсанттар арасында 
болып, өмірдегі тәжірибелерімен 
бөлісуі тәрбиенің ең ұтымды тәсілі. 
Осы мақсатта Ардагерлер кеңесі мү-
шелерінің кездесулерін ұйымдасты-
рып, көшбасшылық дәрістер оқу-
ды дәстүрге айналдырдық. Бүгінгі 
таңда жастардың құқықтық сауатын 
арттыру да үлкен маңызға ие, өйт-
кені құқықтық сауаты бар жастар 
заң бұзушылыққа бармайды. Заң 
бұзушылық азайса, еліміздегі қыл-
мыстық ахуал да түзеледі. Сол үшін 
біз Алматы қаласындағы колледж, 
мектеп оқушыларымен жиі кезде-
су өткіземіз», – дейді Талап Қаб-
денұлы.

Ұстазсыз шәкірт болмайды. Та-
лап Қабденұлының да өміріне үлгі 
болған тұлғалар баршылық. Бүгінгі 
ұрпақпен кездесулерде Шырақбек 
Қабылбаев, Мақан Есболатов, Құ-
лахмет Халменов, Мұрат Қалматаев, 
Михаил Баранов, Рүстем Қайдаров, 
Слям Исабаев сияқты қазақ гене-
ралдарының есімін үнемі зор құр-
метпен атайды.

Биыл 80 жылдық мерейтойын 
атап өтетін Ұлы жеңістің құрдасы, 
бейбіт заманның жауынгері Талап 
Қабденов егеменді Қазақстанның 
қалыптасуына, оның құқықтық не-
гіздерінің дамуы мен кадрлық әле-
уетін қалыптастыруға лайықты үлес 
қосқан тұғырлы тұлға! Мерейтойы-
ңыз құтты болсын, аңыз адамға ай-
налған ардақты аға!

Гүлнәр ЖАПАРҒАЛИҚЫЗЫ,
Отставкадағы полиция 

майоры

ол тік жүретін директор қызметін 
өзіне қолай көрмеді. Сол ой маза 
бермеген Қабден колхоз төрағасы-
на келіп, өзін жылқы фермасына 
жіберуді өтініп отырып алады. Мұн-
дай білімді жігітті мектептен босата 
қою қаншалықты қиын болса да, 
келіспеске амалы қалмаған бастық 
Қабденнің қолына құрық ұстауына 
көнеді.

Жылқы малының бабын табу 
қасиеті бабасынан берілетін қазақ  
болса да, оған тәжірибелі жылқышы 
Қ.Құрмашевпен үзеңгілес болу 
бұйырды. Қабден Темірғалиев түн 
қатқан табанды еңбегімен табын-
дағы жылқыларының санын өсіруге  
күш салды. Техника тапшы кезде 
жылқының шаруашылық жұмысы-
на тигізер пайдасы шаш-етектен 
болғандықтан, мал басын өсіруге 
ерекше көңіл бөлінетін. Көп ұза-
май ерен еңбегінің есесі қайтып, 
жылқы бағудың қыр-сырына әбден 
қанықты. Соғыстан кейінгі шару-
ашылықты өркендетудің алғы шебін-
де жүрген Қабден Темірғалиев 1948 
жылы 25 жасында КСРО Жоғарғы 
Кеңесінің Жарлығымен Социалистік 
Еңбек Ері атанып, кеудесіне Ленин 
орденін, ал 1950 жылы Еңбек Қызыл 
ту орденін тақты. Соғыс солдатының 
шаруашылықтағы жанкешті еңбегі 
сондай-ақ «Қазақ ССР мал шаруа-
шылығына еңбегі сіңген шебер» 
деген атақпен де бағаланды. Егер 
Сталинград шайқасына қатысып, 
жарақат алған майдангер 37 жасын-
да кенеттен қаза болмағанда Қаб-
ден Темірғалиевтің еліне сіңіретін 
еңбегі зор еді.

Әкесінен 15 жасында қалған Та-
лап бес баланың үлкені болатын. 
Соғыс ауыртпалығынан қажыған 
ел Жеңістің қуанышына бөленіп, 
жақындарын жоғалтқандар майдан 
даласынан сүйінші хабар күтіп елең-
деп жүргенде дүние есігін ашқан 
баласының есімін Қабден ата Талап 
деп қойды. «Тауды биік демеңдер 
– талаптансаң шығарсың, жауды 
мықты демеңдер – жарақтансаң 
жеңерсің» дегендей, талаптанса 
шығар тауы биік болсын деген ниеті 
Жаратқанның назарынан қалыс қал-
мады. Талап Қабденұлы ең алғашқы 
білімді Орал қаласындағы пансион-
да алды. Тамырын сонау 1924 жыл-
дан тартатын пансион ол кезде жар-
тылай панасыз балаларға арналған 
оқу орны еді. Осы білім ошағын тә-

мамдаған соң, 1963 жылы Талап 
Қабденов Атырау мұнай өңдеу зауы-
тына оператордың көмекшісі болып 
жұмысқа орналасады. Сол кездегі 
жасөспірім Талаптың бар мақсаты 
– тезірек есейіп, артындағы іні-қа-
рындастарына көмектесу, жастай 
жесір қалған анасына пана болу еді. 
Қандай жұмыс істесе де, көкейінде 
осы мақсат тұнып тұратын. Бірақ 
мақсатына жету үшін жоғары білім 
алудың қажеттігін ойлаған ол көп 
ұзамай Шымкенттегі Қазақ химия- 
технологиялық институтына оқуға 
түседі. Мұны да абыроймен бітірген 
жас маман Шымкент химия-фарма-
цевтика зауытына жіберіледі. Инс-
титут қабырғасында алған білімін 
жетілдіріп, аталған зауытта ауысым 
бастығы, диспетчер болып жұмыс 
істеді.

Өмірдің ыстық-суығына шынығып 
өскен Талап Қабденовтың жұмысқа 
деген жауаптылығы мен іскерлі-
гі басшылық назарына тез ілікті. 
Ол 1970 жылы Шымкент қалалық 
комсомол комитетінің нұсқаушысы 
лауазымына тағайындалды. Ара-
да тура бір жыл өткенде Шымкент 
қалалық комсомол комитетінің екін-
ші хатшысы лауазымына көтерілді. 
Ал, 1972 жылы облыстық комсомол 
комитетінің бөлім меңгерушісі бол-
ды. Бұл еңбек жолын енді бастаған 
жас Талап үшін үлкен сынақ еді. 
Қайнаған қоғамдық жұмыстың ор-
тасына түскен маман бар жігерін 
жанып жүріп еңбек етті, сынап-
тай сусыған уақытпен де санаспай 
жұмыс істеді. Тапсырылған істің 
көзін тауып, ұйымдастырушылық 
қабілетін шыңдағаны да осы тұс 
болды. Кеңес кезіндегі жауапты 

Бүгінгі курсанттар – болашақ офицер-
лер, оларды Отан алдындағы жауап-
кершілікке бүгіннен бастап тәрбиелеу 

керек. Әрине сабақ барысында бізде патриоттық 
тәрбие беруге баса назар аударылады. Десек те, 
ардагерлердің курсанттар арасында болып, өмір-
дегі тәжірибелерімен бөлісуі тәрбиенің ең ұтым-
ды тәсілі. 

ЖАСТАР ЖӘНЕ ҒЫЛЫМ: 
БОЛАШАҚҚА БАСТАР СЕНІМДІ ҚАДАМ

Конференцияның басты мақсаты – 
жастардың ғылыми әлеуетін дамыту, 
студенттердің зерттеу және шығар-
машылық қабілеттерін ашу, оларды 
ғылыми қызметке ынталандыру және 
әлемдік ғылыми қауымдастықпен 
интеграциялау болды. Сонымен қа-
тар, конференция жастар арасында 
халықаралық тәжірибе алмасудың 
бірегей алаңына айналды. Мұндай 
ауқымды шара жастардың ғылымға 
бет бұруына серпін беріп қана қой-
май, оларды өзекті мәселелерді 
зерттеуге тарту арқылы қоғамдағы 
белсенділігін арттырады. Іс-шараның 
ашылу салтанатында сөз сөйлеген 
университет президенті, басқарма 
төрағасы Қанат Қожахмет жастарды 
ғылым жолында ізденуге шақырып, 
мұндай конференциялар олардың 
тұлғалық және кәсіби дамуына ықпал 
ететінін атап өтті.

Құқық және мемлекеттік басқару 
мектебінің директоры, заң ғылымда-
рының докторы, профессор Талғат 
Сәрсенбаев конференцияның мән- 
маңызына тоқтала отырып: «Бүгінгі 
конференцияда біз ғылыми зертте-
улер нәтижелерін талқылап, білім 
алмасатын ортақ алаң қалыптасты-

рамыз деп сенеміз. Жастар – біздің 
болашағымыз. Сол себепті өз сөзімді 
Мағжан Жұмабаевтың «Мен жастарға 
сенемін» атты өлеңімен бастағым 
келді» — деп, шараны жыр жолда-
рымен ашты.

Конференция барысында сөз 
алған тарих ғылымдарының канди-
даты, қауымдастырылған профессор 
Ермек Чукубаев ғылымның жастар 
өміріндегі рөлін ерекше атап өтіп: 
«Ғылым – бұл болашаққа апарар ең 
үлкен есік» – деді. Ол жүргізген «Ха-
лықаралық қатынастар» секциясы 
аясында геосаясат, көші-қон, цифр-
лық дипломатия және жаһандық қа-
уіпсіздік мәселелері қарастырылды.

Сондай-ақ, жиынға Қазақстан-
ның Ұлттық тұтынушылар лигасы-
ның төрайымы, заң ғылымдарының 
кандидаты Светлана Романовская, 
профессор Гүлнар Андиржанова 
сынды елімізге белгілі ғылым қай-
раткерлері қатысты. Нархоз универ-
ситетінің білім беру бағдарламала-
рының жетекшілері – профессорлар 
Гүлашар Доскеева, Гүлмира Сұлтан-
баева, Шолпан Мәлікованың, доцент 
Ермек Чукубаевтың құнды пікірлері 
жастарға ерекше шабыт сыйлады.

ға 20-ға жуық ЖОО мен 150-ден аса 
қатысушы өтінім жолдаған.

Баяндамалар үш негізгі секция 
бойынша ұсынылды:

«Құқық» секциясында халықа-
ралық құқық, киберқауіпсіздік, сы-
байлас жемқорлық, экономикалық 
қылмыстар, есірткі тарату және 
кәмелетке толмағандар арасындағы 
құқықбұзушылық мәселелері қарал-
ды. Қатысушылар құқықтық норма-
лардың жетілдірілуі мен алдын алу 
шараларына қатысты тың ұсыныстар 
білдірді.

«Мемлекеттік басқару» секция-
сында цифрландыру, әлеуметтік және 
экономикалық саясат, ресурс тарды 
тиімді басқару, сондай-ақ жастарды 
ғылыми қызметке тарту жолындағы 
мүмкіндіктер мен кедергілер тақы-
рыптары жан-жақты қарастырылды.

«Халықаралық қатынастар» бағы-
ты бойынша геосаясат, көші-қон, 
цифрлық дипломатия, халықаралық 
қауіпсіздік және жаһандық процес-
терге әсер ететін факторлар сөз бол-
ды.

Конференция соңында секциялар-
да үздік деп танылған студенттер 
арнайы дипломдармен марапаттал-
ды. Сонымен бірге, ерекше номина-
цияларға ие болған қатысушылар да 
назардан тыс қалмады. Барлық сту-
денттерге конференцияға қатысқаны 
туралы сертификаттар табысталды. 
Ең маңыздысы – олардың баяндама-
лары электрондық жинаққа еніп, кең 
аудиторияға ұсынылатын болады.

«Жастар және ғылым» конферен-
циясы – тек ғылыми пікірталас емес, 
сонымен қатар болашақ көшбасшы-
лардың қалыптасуына ықпал ететін 
маңызды алаң. Мұнда айтылған 
идеялар мен ұсыныстар ғылыми 
ғана емес, практикалық тұрғыда да 
маңызға ие. Мұндай іс-шаралар Қа-
зақстанның ғылым саласындағы бо-
лашағы бар жас буынға сенім арта 
отырып, оларға нақты қолдау көрсе-
туге бағытталған.

Аружан МАУЛЕНБАЙ,
«Заң газеті»

ЖЕГІҚҰРТ

ЖЕМҚОРЛЫҚ 
ҚАУІПСІЗДІККЕ ТӨНГЕН ҚАТЕР

Сыбайлас жемқорлық әлеуметтік-экономикалық дамуды 
тежеп, нарықтық экономика мен инвестициялар тарту про-
цесін құлдыратады. Сондай-ақ, саяси және қоғамдық ин-
ституттарға кері әсерін тигізіп, елдің жарқын болашағына 
қауіп төндіреді.

 Нархоз университетінде «Жастар және ғылым» атты ха-
лықаралық студенттік конференция өтті. Бұл шара БҰҰ-ның 
№16 Тұрақты даму мақсаты аясында – әлемдегі бейбітшілік 
пен әділеттілікті қамтамасыз ету, сондай-ақ тиімді мемлекет-
тік басқару институттарын нығайтуға бағытталған. Конфе-
ренцияны университеттің Құқық және мемлекеттік басқару 
мектебі жыл сайынғы дәстүрлі форматта өткізді.

Конференция аралас форматта 
(офлайн және онлайн) ұйымдасты-
рылып, Қазақстанның түкпір-түкпірі-
нен, сондай-ақ көршілес Өзбекстан, 
Қырғызстан және Ресей елдерінен 
келген университеттер мен колледж-
дердің студенттері мен магистрантта-
рын біріктірді. Жалпы, конференция-

«IB бағдарламасы мұғалім-
дердің кәсіби деңгейін арт-
тыруға үлкен серпін береді. 
Педагогтер үнемі тәжірибе 
алмасып, кәсіби тұрғыдан 
дамуға ынталандырылады. 
Оқушылар үшін бұл бағдар-
лама – теңдесі жоқ мүмкіндік, 
себебі IB дипломы әлемнің 
үздік университеттерінде білім 
алуға жол ашады. ZAMAN мек-
тебінде IB бағдарламасы қа-
зақстандық және халықара-
лық білім беру әдістемелерін 
біріктіріп, жан-жақты оқытуды 
қамтамасыз етеді. Мектепте IB 
бағдарламасы бойынша оқыту 
тәжірибесі бар жоғары білік-
ті мұғалімдер жұмыс істейді», 
– деп атап өтті ZAMAN мек-
тебінің негізін қалаушы Гаухар Нұрымова. Оның айтуынша, 2025 жылдың 
қаңтар айында бұл білім беру мекемесі Middle Years Programme (MYP) 
бағдарламасы бойынша авторизация алды, ал сәуір-мамыр айларында 
жоғары деңгейдегі Diploma Programme (DP) бағдарламасының авториза-
циясын алу күтілуде. IB бағдарламасының барлық деңгейлерін алу – мек-
тептің дамуы мен отандық білім беру сапасын арттыру жолындағы маңыз-
ды қадамдардың бірі болмақ.

IB – оқушыларды білім алуға, әлемдегі және еліміздегі ауқымды мәсе-
лелерді анықтап, оларды шешуге үйрететін академиялық бағдарлама. Ол 
арқылы 3 жастан 19 жасқа дейінгі оқушылар білімдерін халықаралық дең-
гейде көрсете алады. Мектепте оқушылар тек сапалы білім алып қана қой-
май, сонымен қатар өз бетінше талдау жасайтын, креативті ойлайтын және 
көпұлтты әрі көпмәдениетті ортада тиімді қарым-қатынас жасай алатын 
көшбасшы, жобалық менеджер ретінде қалыптасады. IB бағдарламасы-
ның мақсаты – зияткерлік әрі жаһандық көшбасшыларды даярлау, оларды 
қазіргі заманның қарқынды өзгеріс теріне бейімделуге үйрету. Қазақстанда 
қазір IB бағдарламасымен оқытатын мектептердің саны аз. 

Е.ЕРЖАНҰЛЫ,
 «Заң газеті»

БАҒДАР

Мемлекет басшысы 2020 жылғы 
1 қыркүйектегі жолдауында: «Егер 
азаматтарымыздың әл-ауқатын шын 
мәнінде жақсартқымыз келсе, олар-
дың өздерін осы іске белсенді түрде 
тартқан жөн. Алдағы саяси реформа-
лардың барлығы халықты мемлекет-
тік басқару ісіне кеңінен қатыстыруға 
бағытталуы керек. Мысалы, қоғамдық 
пікір сауалнамалары ауыл әкімдерінің 
сайлау арқылы қызметке келуіне қа-
тысты сұраныстың артқанын көрсетіп 
отыр. Бұл маңызды қадамды жан-
жақты ойластырып, дәйекті түрде 
жүзеге асырған жөн. Мұндай жүйе-
нің қалай жұмыс істейтінін нақты 
білуіміз керек.  Алайда бұл мәселенің 
шешімін кейінге қалдыруға болмай-
ды» деген еді. Одан кейін араға тура 
1 жыл салып: «Халық үніне құлақ 
асатын мемлекеттің» басты қағида-
ты – мемлекеттік аппарат азамат-
тар мүддесі үшін жұмыс істеуге тиіс. 
Бұл бірінші кезекте жергілікті билікке 
қарата айтылып отыр. Тұрғындар-
мен тікелей қарым-қатынас жасап, 
олардың мәселелерін шұғыл шешу-
мен дәл осы әкімдіктер айналыса-
ды. Бірақ, әрдайым осылай болып 
жатқан жоқ. Жоғары басшылықтың 
өңірлерде қабылданған шешімдерді 
түзетуіне, тіпті, кейде солардың ор-
нына шешім қабылдауына тура ке-
леді» деп түрлі деңгейдегі әкімдердің 
батыл әрі дербес қадам жасауға қа-
білеті жетпей, орталыққа жалтақ-

тап жұмыс істейтіні сынға алынды. 
ҚР Ұлттық экономика вице-мини-

стрі Бауыржан Омарбековтың айтуын-
ша, Мемлекет басшысының тапсырма-
сы бойынша ҚР Президенті жанындағы 
Мемлекеттік басқару академиясы мен 
«Аманат» партиясы Ұлттық экономика 
министрлігінің қолдауымен қалалар, 
ауылдар мен кенттер әкімдерін қай-
та даярлау бағдарламасын әзірледі. 
Оның негізгі мақсаты жергілікті өзін-
өзі басқару мәселелерін тиімді шешу, 
әкімдердің кәсіби және басқарушылық 
құзыреттілігін арттыру арқылы өңір-
лердің тұрақты әлеуметтік-эконо-
микалық дамуын қамтамасыз ету. 
Бағдарлама қорытындысы бойынша 
қатысушылар ауылдық округтердің 
экономикалық даму бағдарламаларын 
әзірледі. Қазіргі уақытта бағдарлама 
аясында 17 өңірден 1 815 ауыл әкімі 
білім алуда. 

«Ауылдық округ әкімдерінің 
өкілеттіктерін кеңейту үшін келе-
сі шаралар ұсынылады: әкімдерге 
азаматтық қыз метшілердің еңбе-
кақы төлеу жүйесі бойынша жұмыс-
шыларды еңбек шарты негізінде 
жалдау құқығын беру; арнайы тех-
ника мен ауыл шаруа шылығы маши-
наларын сатып алуға рұқсат беру, 
оларды халыққа қызмет көрсету 
үшін пайдалану; әкімдер мен олар-
дың аппараттарының өкілеттіктерін 
кеңейту. Ауылдық округ бюджетінің 
жалпы көлемінің 10%-ына дейін ре-

зерв құру, бұл күтпеген жағдайларда 
пайдалануға мүмкіндік береді. Бұл 
жаңашылдықтарды Мәжіліс депутат-
тары қосымша талқылап, заңнама-
лық бастамалар аясында жүзеге асы-
ратын болады. Ауыл бюджетінің кіріс 
көздерін кеңейту – маңызды мәселе-
лердің бірі. Қазіргі уақытта IV деңгей-
лі бюджет кірістері 8 түрлі салықтық 
түсімдер, аудандық бюджеттен бөлі-
нетін қаражат, айыппұлдар, транс-
ферттерден қалыптасады», – дейді 
Ұлттық экономика вице-министрі. 

Бауыржан Омарбековтың сөзі-
не қарағанда, 2018 жылдан бері IV 
деңгейлі бюджет енгізілгеннен кей-
ін кіріс тер 2 есе артты. 2023 жылы 
жоспар бойынша 308 млрд теңге тү-
суі тиіс еді, бірақ нақты түсім 320 
млрд теңгені құрады. Жергілікті са-
лықтар бойынша жоспар 53 млрд 
теңге еді, ал нақты 68 млрд теңге 
түсті. Бюджеттің өзін-өзі қамтама-
сыз ету деңгейі – 21,2%. Алайда бұл 
қаражат ауылдық аумақтарды да-
мытуға жеткіліксіз. Сондықтан ауыл 
бюджеттерінің қаржылық дербестігін 
арттыру қажет. Осыған байланысты 
қосымша кіріс көздерін ауыл бюд-
жетіне беру ұсынылады. Атап айтқан-
да: заңды және жеке тұлғалардың 
мүлік салығының бір бөлігін аудару; 
су ресурстарын пайдаланғаны үшін 
төлем; белгілі бір қызмет түрлерімен 
айналысу құқығы үшін лицензиялық 
алым; лицензиялар мен рұқсаттарды 
пайдаланғаны үшін төлемдер. Сон-
дай-ақ жаңа Бюджет кодексі аясында 
ауыл бюджетіне пайдалы қазбалар-
ды өндіру салығы беріледі. Осылай-
ша, ауыл бюджетінің өзіндік кірістері 
68 млрд теңгеден 263 млрд теңгеге 
дейін 4 есеге артады.

Е.КЕБЕКБАЙ,
 «Заң газеті»

АҚЖОЛТАЙ

ҚАЗАҚ МЕКТЕБІ – 
ХАЛЫҚАРАЛЫҚ БАҒДАРЛАМАНЫҢ 

ҚАТЫСУШЫСЫ

Елімізде сыбайлас жемқор-
лықтың деңгейі мен ауқымы эко-
номикалық дамуды тежейді, инве-
стициялық ахуалға теріс әсер етеді 
және еліміздің имиджін төменде-
теді.

Қазіргі әлемде сыбайлас жемқор-
лық кез келген қоғамда, кез келген 
мемлекетте орын алады. Оның мүл-
дем жоқтығын айта алатын елдер 
жоқ.

Әлемнің барлық мемлекеттері 
сыбайлас жемқорлыққа тап бола-
ды. Сонымен қатар, қазіргі жағдай-
да сыбайлас жемқорлық біртін-
деп мемлекетішілік проблемадан 
жаhандық проблемаға айналуда. 
Қазір барлық елдер, соның ішінде 
ең озық елдер жаңа сын-қатерлерді 
ескере отырып, сыбайлас жемқор-
лыққа қарсы күрестің өз үлгілерін 
қайта қарауда, сыбайлас жемқор-
лық үшін жауапкершілікті қатаңда-
ту туралы жаңа заңдар мен норма-
ларды қабылдауда. 

Б ізд ің  мемлекет сыбайлас 
жемқорлықтың алдын алу бойынша 
мақсатты жұмыс жүргізуде. Біздің 
елімізде сыбайлас жемқорлыққа 
қарсы күреске жалпымемлекеттік 
мәртебе берілгендіктен, сыбайлас 
жемқорлық көріністерінің жолын 
кесу және шектеу бойынша қоғам-

дық және саяси күштермен бірлесіп 
үлкен жұмыс жүргізілуде. 

Сыбайлас жемқорлыққа қар-
сы іс-қимылдың мақсаты қоғамда 
жең-ұшынан жалғасуды жою. Ал, 
жемқорлықсыз мінсіз қоғам құру 
үшін бәріміз сыбайлас жемқорлыққа 
қарсы күрес жүргізуде белсенділік 
таныта отырып, ата-бабамыздан 
жалғасқан адалдық дәстүрін өске-
лең ұрпаққа аманаттауға тиіспіз. 
Осы орайда, соттардағы ішкі қа-
уіпсіздік бөлімімен тұрақты түр-
де сыбайлас жемқорлыққа жол 
бермеу, алдын алу мақсатында 
жұмыстар жүргізілуде. Сыбайлас 
жемқорлықпен күресудің маңызды 
әдістерінің бірі – моральдық тарап 
үлкен рөл атқаратын заңды сақтау. 
Бұдан шығатыны, егер әрбір аза-
мат өз міндеттерін адал және әділ 
орындаса, онда сыбайлас жемқор-
лық азаяды.

Осылайша, сыбайлас жемқор-
лықты жою үшін бүкіл қоғам күре-
суге тиіс. Сонда ғана біздің еліміз 
сыбайлас жемқорлық жоқ әлемдегі 
мемлекеттердің біріне айналады. 

Ғабит САКАУОВ,
Ақжайық аудандық сот 

әкімшісінің аға сот приставы                       
БАТЫС ҚАЗАҚСТАН ОБЛЫСЫ

Алматыда ZAMAN мектебі халықаралық бакалавриат (IB) 
бағдарламасының бастауыш білім беру деңгейіндегі Primary Years 
Programme (PYP) аккредиттеуінен өтті. Бұл – Қазақстандағы қазақ 
тілінде білім беретін мектептердің халықаралық стандарттарға 
сәйкестігін растайтын маңызды қадам. 1968 жылы Женевада не-
гізі қаланған бұл бағдарлама қазіргі таңда 162 елде 5800 мектепке 
енгізілген. ZAMAN – PYP аккредиттеуінен өткен алғашқы қазақ 
мектебі болып отыр. 

2021–2024 жылдары елімізде ауыл әкімдерінің 97 пайызы сайлау 
арқылы тағайындалды. Сайланған 2 641 әкімнің 70 пайыз дан астамы 
бұл лауазымға алғаш тағайындалғандар. 

«Media page kz» ЖК, ZANGAZET.KZ - Алматы 
ќаласы, Аќтолќын кµшесі, 4Б, 1 ќабат, 1 кењсе, 
www.zangazet.kz, WhatsApp: 8 707 388 40 80.

ИП «Profy Agency kz» 
Тел. 8 705 185 75 73, 8 701 739 27 83, 
8 747 280 09 12, 8 707 895 21 99.
г.Алматы, пр.Абылай хана, 60, оф.509
e-maіl: zan-іnfo@maіl.ru, www.zan-іnfo.kz 

«KAIROS» ЖК, Алматы ќаласы, Жібек жолы 
дањ ѓылы, 55, Пушкин кµшесімен ќиылысы, 
«Алма» СО, 4 ќабат, ресепшн, тел.: 271-49-
39, 8707 705-92-22. E-maіl: kaldybayeva@
maіl.ru. Барлыќ хабарландыруды What’s app 
бойынша ќабылдаймыз. 

ЖК «Gold Capіtal» Н±р-С±лтан ќ., Абай 
кµше сі, 78, 105-кењсе. Тел.: 8 (7172) 52-02-
11, 8(702)839-90-86.

«Sokrat-PV» Юридическое агенство» 
ЖШС, Павлодар ќаласы, Крупская кµшесі, 61, 
кењсе 23. 

Телефон: 87027159520; 87182221266 (ж±-
мыс). 

«Назар-1 фирмасы» ЖШС («РУТА» ЖА), 
директоры Кривилова Татьяна Ивановна. 
Шымкент ќ., Г.Иляев кµшесі, 47 (Шаймер-
денов к. б±рышы) RBK банктіњ жанында, 
Тел.: 8 (7252) 53-40-48. WhatsApp : +7-705-
705-31-31. E-maіl: nazar.reklama@gmaіl.com

ЖК «TRade and servіce», 
Алматы ќ., ш/а Жетісу-3, 55/133.
ЖК «Аюбаева», Ќараѓанды ќ., Жамбыл 

кµ шесі, 11. Тел.: 8 (7112) 42-00-71.
«Грация» ЖШС, Атырау ќаласы, Махамбетов 

кµшесі, 107-а, 2-бµлме, тел.: 32-14-29, 30-65-24,  
8701 920 4538.

«ЮрСлужба» ЖШС, Кµкшетау ќ., Е. Әуелбеков 
кµшесі, 129. Тел.: 8 (7162) 25-77-17, 8(747) 8097074.

«Версия-Пресс» ЖШС, Павлодар ќ., Естай 
кµшесі 40. Тел.: 8 (7182) 32-47-67, 32-49-04

Ќалиасќаров Н±рлан Н±рѓисын±лы ЖК, 
Петропавл ќ., К.Сүтішов кµшесі, 58, 30-бµлме, 
3-ќабат. Тел.: 8 (7152) 46-02-57, ±ялы тел.: 8 
(777) 572-29-91, 8 (701) 315-54-59.

ЖК «Бакирова Г.», 
Шымкент ќ., Желтоќсан кµшесі, 18. Әділет 

Департаметініњ жанында. Тел.: 8 705 714 58 77.

Михеева Ольга Станиславовна ЖК, Ќос-
танай ќ., Гоголь кµшесі, 110, ВП 67 (Чехов- Гоголь 
кµш. ќиылысы), Тел.: 8-714-2-50-97-07, ±ялы 
тел.: 8-7758847211, 8-7053506918. 

«Озат-1» ЖШС, Аќтµбе ќ., Алтынсарин 
кµше сі 31. Тел.: 8 (7132) 40-41-05, ±ялы тел.: 
87774348344 және Аќтау ќаласы.

ЖК «SAPA KZ» Атырау ќаласы, ±ялы тел.: 
87781063779, e-maіl:zan-at@maіl.ru. 

«Юридическая фирма «Консультант» 
ЖШС Орал ќ., Л.Толстой кµшесі, 28. Тел.: 8 
(7112) 50-88-05.

«Реклама» ЖШС, Орал ќ., Достыќ-Дружба 
дањѓылы, 182. Тел.: 8 (7112) 50-47-34.

«Компания Жете» ЖШС, Талдыќорѓан ќ., 
ш/а, Молодежный 3-үй, 1-п. Тел.: 8(7282) 24-29-
66, 87058147221.

ЖК Гавриленко И.И., Ќостанай ќ.,пр. 
әл-Фараби 119-үй, 407-А бµлме. Тел/факс: 8 
(7142) 53-63-21.

«Жас Отау» ЖК Ќыдырбаева Н.Н.Ќызыл-
орда ќ., Әйтеке би кµшесі, 27. Тел.: 26-45-89,  
±ялы тел: 8 (777)402-28-28; 8 (700) 332-24-78

ЖК Тажибаева, Тараз ќаласы, Ќойкелді кµ-
шесі 158 а, ХЌО аумаѓы. ¦ялы тел.: 87017268772, 
87054422939.

ЖК Новоселова Лилия, Петропавл ќаласы, 
Ќазаќстан Конституциясы кµшесі, 28-үй, 1-ќа-
бат. Тел.: (87152) 46-74-77, 8-777-228-64-13.

ЖК «Reklam Servіse», Тараз ќаласы, Тµле 
би кµшесі, 73 (ауладан кіру). Тел.: 8(7262)502222, 
±ялы тел: 87019457336 Татьяна.

ЖК «Выдай», ¤скемен ќаласы, 60. Тел.: 
8(7232) 578414, ±ялы тел.: 87772256506.

Алматы ќаласы

Тел.: (727)292-43-43

8 (708) 929-98-74

E-maіl:

zanreklama@maіl.ru

ЖАРНАМА 
БӨЛІМІ:

ЖАРНАМА ҚАБЫЛДАЙТЫН  
ОРЫНДАР:

МҰРАГЕРЛІК

Баспасөз – 2025

Құрметті оқырман!

«Заң газеті» және  «Юридическая газета» 
газеттеріне және «Заң» журналына жазылу 
жыл бойы жалғасады. Әр айдың 25-іне дейін 
жазылсаңыз, басылымдар келесі айдан бастап 
қолы ңызға тиеді.

Біздің басылымдарға «Қазпошта» АҚ бөлім-
шелері, «Қазпресс» ЖШС дүңгіршектері 
және Алматы қаласындағы «Дауыс» жүйесі 
арқылы жазылуларыңызға болады.
 

Жазылу индекстері:

«Заң газеті»
жеке тұлғалар үшін – 65921,
заңды тұлғалар үшін – 15921

zanreklama@mail.ru

ТАРАТУ
2. «EAE Consulting» ЖШС (БСН 190540031420) өзінің тараты-

латыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойын-
ша қабылданады: Алматы қаласы, Көктем-2 шағын ауданы, 1-үй, 
62-пәтер, тел. 87751111321. 

3. Біржан сал ауданының дене шынықтыру және спорт бөлімінің 
«Жеңіс» спорттық-сауықтыру кешені» мемлекеттік коммуналдық 
қазыналық кәсіпорны (БСН 210140001966) өзінің таратылғаны 
туралы хабарлайды. Талап-шағымдар осы хабарландыру  жария-
ланған күннен бастап екі ай ішінде мына мекенжай бойынша қа-
былданады: Ақмола облысы, Біржан сал ауданы, Степняк қаласы, 
Абылайхан көшесі, 11 құрылым. 

4. «Арал ауданының қазақ күресі федерациясы» қоғамдық 
бірлестігі (БСН 140840022572) өзінің таратылатыны туралы хабар-
лайды. Талап-шағымдар осы хабарландыру  жарияланған күннен 
бастап екі ай ішінде мына мекенжай бойынша қабылданады: 
Қызылорда облысы, Арал ауданы, Арал қаласы, Бақтыбай батыр 
көшесі, 7-үй. 

5. «Платиновый сад» ЖШС (БСН 171240024070) өзінің тараты-
латыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойын-
ша қабылданады: Алматы қаласы, Алатау ауданы, Шапағат шағын 
ауданы, Амангелді көшесі, 149-үй. 

9. «Атлетико» ЖШС (БСН 240540000204) өз еркімен тараты-
латыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бой-
ынша қабылданады: Алматы қаласы, Жетісу ауданы, Жангелдин 
көшесі, 180-үй, 2-ғимарат, 2-пәтер, тел. 87751406497. 

10. «Виноградов и Компания» ЖШС (БСН 221140020005) 
(010000, Астана қаласы, Сарыарқа ауданы, Бейбітшілік көшесі, 
47-үй, 12-пәтер) өзінің таратылатыны туралы хабарлайды. Та-
лап-шағымдар осы хабарландыру  жарияланған күннен бастап екі 
ай ішінде мына мекенжай бойынша қабылданады: Астана қаласы, 
Б.Майлин көшесі, 4/1 үй, 210-кабинет, тел. 87764448688. 

11. «ZETT» ЖШС (БСН 070940014778) (100600, Қарағанды 
облысы, Жезқазған қаласы, 8 Март көшесі, 1Б үй) өзінің тараты-
латыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойын-
ша қабылданады: Астана қаласы, Сығанақ көшесі, 47, 1209-кеңсе, 
тел. 87078648648. 

12. «Текей батыр атындағы Қор» қоғамдық қоры (БСН 
160440007984) өзінің таратылатыны туралы хабарлайды. Та-
лап-шағымдар осы хабарландыру  жарияланған күннен бастап 
екі ай ішінде мына мекенжай бойынша қабылданады: Қызылорда 
облысы, Қармақшы ауданы, Жосалы кенті, Сералиев көшесі, 19-
үй, тел. 87018581085. 

13. «ПЕРФЕКТ ТРЕЙД ПАРТНЕР» ЖШС (БСН 140440009779) 
өзінің таратылатыны туралы хабарлайды. Талап-шағымдар осы 
хабарландыру  жарияланған күннен бастап екі ай ішінде мына 
мекенжай бойынша қабылданады: Астана қаласы, Сарыарқа ау-
даны, Т.Шевченко көшесі, 8 тетж 11, тел. 87773332221. 

ӘРТҮРЛІ

14. «ГЕФЕСТ АСТАНА» ЖШС (БСН 130140023761) өзінің тара-
тылатыны туралы хабарлайды. Талап-шағымдар осы хабарлан-
дыру  жарияланған күннен бастап екі ай ішінде мына мекенжай 
бойынша қабылданады: Астана қаласы, Сарыарқа ауданы, Т.Шев-
ченко көшесі, 8 тетж 11, тел. 87773332221. 

15. «ДТМ 2021» ЖШС (БСН 130140020965) өзінің таратыла-
тыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойын-
ша қабылданады: Астана қаласы, Сарыарқа ауданы, Т.Шевченко 
көшесі, 8 тетж 11, тел. 87773332221. 

16.  «АБЗ-1» ЖШС (БСН 170140024320) өзінің «Астана-Дор-
Строй НС» ЖШС-не (БСН 060140001894) қосылу арқылы қайта 
құрылатыны туралы хабарлайды. Талаптар хабарлама жария-
ланған күннен бастап 2 ай ішінде ҚР, Астана қаласы, Алматы 
ауданы, Бұқар жырау көшесі, 39/1 үйінің мекенжайында қабылда-
нады, тел. 87172302323.

17. «Standard Инвестициялық Компаниясы» АҚ Басқа-
рушы компаниясы «Standard - еурооблигациялар» ИАПҚ (ISIN 
kzpf00000843) пайларын сатып алуға өтінімдерді қабылдаудың 
басталғаны туралы хабарлайды. Өтінімдерді қабылдау аралық 
инвестициялық пай ережесіне сай №4 қосымшаның 9.1 тармағы-
на сәйкес, 10.04.2025 9:00-19.04.2025 18:00 Астана қаласының 
уақытымен жалғасады. 

19. 2025 жылдың 8 мамыр күні сағат 10:00-де Қызылорда об-
лысы, Сырдария ауданы, Шіркейлі ауылы, Ж.Құттыбаев көшесі, 4 
мекенжайында орналасқан Қ.Мұхамеджанов атындағы Мәдени-
ет үйінде, «Мәді Қажы» жауапкершілігі шектеулі серіктестігінің 
қатысушылары жалпы жиналысқа шақырылады. Күн тәртібінде, 
Серіктестіктің ағымдағы мәселесін қарау.

Абай Құнанбайұлы – қазақ халқының ұлы ақыны, философы, ағар-
тушысы, реформаторы. Оның шығармашылығы мен идеялары қазақ 
руханиятының негізін қалаушылардың бірі ретінде бағаланады. 2025 
жылы біз Абайдың 180 жылдығын атап өтудеміз. Бұл тек мерейтой ғана 
емес, сонымен қатар оның мұрасын қайта зерделеп, заманауи қоғам 
үшін маңыздылығын түсінетін кез.

АБАЙ – 180 

ҰЛЫ ОЙШЫЛДЫҢ МҰРАСЫ ЖӘНЕ 
ОНЫҢ ЗАМАНАУИ МӘНІ

Абайдың поэзиясы қазақ әдеби-
етіне жаңа бағыт әкелді. Ол қазақ 
тілін байытып, әдеби шығармала-
рында ұлттық сана, адамгершілік, 
білім, еңбек, әділеттілік мәселелерін 
көтерді. Ақынның қара сөздері те-
рең философиялық мәнге ие, онда 
ол халықты оқуға, ғылым-білімге, 
өзін-өзі дамытуға шақырады.

Бүгінгі таңда Абайдың еңбектері 
жас ұрпаққа рухани азық бола ала-
ды. Оның «Толық адам» концепция-
сы адамгершілік, әділет, қайрат пен 
ақылдың үйлесімін насихаттайды. 
Абайдың «Бес нәрседен қашық бол, 
бес нәрсеге асық бол» деп адамды 
жаман әдеттерден арылуға, пайда-
лы қасиеттерді бойға сіңіруге үн-
дегені бүгінгі қоғам үшін өзектілігін 
жоғалтқан жоқ.

Қазақстанның қазіргі дамуы үшін 
Абайдың ойлары ерекше маңызды. 
Оның ғылым мен білімге шақырған 

идеялары ХХІ ғасырдағы бәсекеге 
қабілетті ұлт қалыптастыруда басты 
қағидалардың бірі болып қала бе-
реді. Цифрлық дәуірде де ақынның 
еңбектері ұлттың өзіндік болмысын 
сақтауға және өркендеуіне ықпал 
етеді.

Абайдың 180 жылдығын атап 
өту – ақынның мұрасын дәріптеп 
қана қоймай, оны тереңірек түсінуге 
мүмкіндік береді. Бүгінгі ұрпақ оның 
еңбектерінен тәлім алып, өмірлік 
бағдар ретінде қолданса, қазақ 
халқының болашағы жарқын бола-
ры анық. Абайдың сөзімен айтқан-
да: «Ақыл, қайрат, жүректі бірдей 
ұста, сонда толық боласың елден 
бөлек».

Әсем МЕЛЛИШЕВА,
Жарма аудандық сотының 

бас маманы-
сот отырысының хатшысы

АБАЙ ОБЛЫСЫ

5 сәуірден бастап тіркелме-
ген мопедтерді пайдалануға 
тыйым салынды.

Мопедтерді жүргізуші куәлігінің 
А1, А немесе В санаттары болған 
жағдайда ғана басқаруға болады.

Азаматтарға ыңғайлы болу үшін 
ІІМ мен «Азаматтарға арналған 

үкімет» мемлекеттік корпорация-
сы» КЕАҚ ХҚКО-лардың жұмыс кес-
тесін өзгертті.

Енді мопедтерді тіркеу үшін 
құжаттарды жұмыс күндері сағат 
19.00-ге дейін, сенбіде сағат 14.00-
ге дейін тапсыруға болады.

Бүгінгі таңда 17 мыңға жуық мо-
пед тіркелген.

Азаматтарды осы рәсімді соңғы 
күнге дейін қалдырмауға шақыра-
мыз, өйткені ХҚКО-ларда кезекте 
тұрып қалу немесе тіркелмеген 
мопедті пайдаланғаны үшін айып-
пұл алу қаупі бар.

А.МӘУЛЕНБАЙ,
«Заң газеті»

ҚҰЛАҚҚАҒЫС

АЙЫППҰЛ АРҚАЛАП ҚАЛМАҢЫЗ!

Іс-шараның мақсаты – Конс-
титуцияның негізгі ережелерін 
талқылау, конституциялық құн-
дылықтарға құрметті қалыптастыру, 
конституциялық заңнаманы талдау 
және оның құқықтық мемлекет не-
гіздерін нығайтудағы маңызы.

Шараға Маңғыстау облысының 
жергілікті атқарушы және құқық 
қорғау органдарының, заң қоғам-
дас тығының өкілдері, ғалымдар мен 

университет студенттері қатысты.  
Құттықтау сөзін университет рек-

торы Б. Ахметов Конституция ның 
негізгі рөлін және оның құқықтық 
мемлекетті дамытудағы маңыз-
дылығын атап өтті.

Конституциялық Соттың судьясы 
А. Жатқанбаева, Бас прокурордың 
көмекшісі Р. Мажитов конституция-
лық қағидалардың маңыздылығы, 
негізгі заңның үстемдігін қамтама-

сыз ету туралы баяндамалар жаса-
ды.

Р. Мажитов өз сөзінде конститу-
циялық заңнаманың эволюциясы-
на, конституциялық-құқықтық ре-
формалардың негізгі кезеңдері мен 
нәтижелеріне жан-жақты тоқталды.

Соңында ұйымдастырушылар 
шараға қатысушылардың барлығы-
на үлкен алғыстарын білдірді. Бас 
прокуратура мен Конституциялық 
Сот өкілдерінің өңірлердегі көшпелі 
кездесулері бойынша жұмыс жалға-
суда. 

 Бас прокуратураның 
баспасөз қызметі

ИГІ ШАРА

«АТА ЗАҢ – ТӘУЕЛСІЗДІК ТІРЕГІ»
Ақтау қаласындағы Ш. Есенов атындағы Каспий университетін-

де Қазақстан Республикасы Конституциясының 30 жылдығына ар-
налған «Ата Заң – тәуелсіздік тірегі» ұлттық іс-шаралар жоспарын 
іске асыру шеңберінде Конституциялық Сот және Бас прокуратура 
өкілдерімен кездесу өтті.

6. 2025 жылдың 19 ақпанында қайтыс болған Маханов Жүніс 
Жұманұлының артынан мұрагерлік іс ашылды. Мұрагерлері 
немесе мұра туралы білгісі келгендер болса, нотариус Ғ.А.Шар-
дарбековке келулеріңіз керек. Мекенжайы: Қызылорда облысы, 
Шиелі ауданы, Шиелі кенті, Т.Рысқұлов көшесі, 5-ғимарат, тел. 
87022334499.

7. 2024 жылдың 11 қыркүйегінде қайтыс болған Бегенова Ул-
босын Сагиевнаның артынан мұрагерлік іс ашылды. Мұрагерлері 
немесе мұра туралы білгісі келгендер болса, нотариус И.Т.Ра-
химге келулеріңіз керек. Алматы қаласы, Алмас шағын ауданы, 
238/1, тел. 87017655074.

8. Жаңаөзен қаласының жеке нотариусы Р.Ю. Нугманова, 
2025 жылдың 18-қаңтарында қайтыс болған Баланаев Болат Ак-
мурзаевичтің артынан мұрагерлік іс ашып, мұрагерлеріне іздеу 
салады. Мекенжай: Жаңаөзен қаласы, Самал шағын ауданы, 1/2 
үй, 20-кеңсе. 

Астана қаласы соттарының ұжымы және Судьялар одағы-
ның Астана қаласы бойынша филиалы отставкадағы судья 
Баймұратова Раушан Каленқызына қызы 

МҰХАМЕДЖАНОВА 
Жанар Жанатқызының 

мезгілсіз қайтыс болуына байланысты орны толмас қайғысы-
на ортақтасып, көңіл айтады. Марқұмның топырағы торқа, 
жаны жәннатта болсын. 

ЖАУАПКЕРШIЛIГI ШЕКТЕУЛI СЕРIКТЕСТIГI

МЕНШIКТI ТIЛШIЛЕР:
Астана  Айша Құрманғали
  8 707 851 91 13.
Алматы  Нұрбол Әлдібаев
облысы  8 701 357 66 84.
Ақтөбе  Жансая Есмағанбетова
облысы  8 705 398 62 83.
Атырау  Боранбай Ғалиев
облысы  8 775 543 03 80.
Маңғыстау  Жазира Әбіл
облысы  8 702 514 54 44.
Қызылорда  Гүлбану Мақажан
облысы  8 701 697 39 86.
Түркістан  Сейітхан Құлмаханбетов
облысы  8 707 721 19 59.
 Шадияр Мекенбайұлы
  87757335665
Батыс  Нұрлыбек
Қазақстан Рахманов
облысы  8 707 177 80 70.

ШЫТЫРМАН

Газетіміздің электронды нұсқасын Zanmedia.kz сайтынан 
оқи аласыздар.

Газет бетiндегi жарияланым дардың пози циясы мен фактi лерi 
үшiн редакция жауап бермейдi.

Жарнама мен хабарландырулардың маз мұнына жарнама берушi 
жауап ты. Жарнама берушi нiң жiберген қа телiгiне байланысты талап-
тiлектер хабарландыру жарияланған күн нен бастап екi ай мерзiм 
iшiнде қа былданады. 

Газеттi есепке қою туралы №16297-Г куәлiктi 2017 жылғы 12 
қаңтарда Қазақстан Респуб лика сының Ақпарат және коммуникация 
министрлiгi берген. 

Газеттiң терiмi мен бет қаттау жұ мыс тары «Заң» Медиа- кор по-
рация» ЖШС компьютерлiк орта лығында жа салды. Алма ты облысы, Iле 
ауданы, Өтеген батыр ауылы, Сейфул лин кө шесi, 2«б», «Принт плюс» 
ЖШС баспаханасында басылып шығарылды. Тел.: факс. 8 (727) 51-78-27,  
8 (727) 51-78-31

 Бірнеше минуттан кейін шабуыл-
даушының портретін салып, тергеу-
шіге ұсынды. Суреттегі жігіт шама-
мен орта бойлы, қою қара шашты, 
жас шамасы отыздар төңірегінде, 
тіпті, одан да үлкен болуы мүмкін. 

Салынған сурет бойынша іздеу 
жұмыстары жүргізіле бастады. Де-
генмен, қылмыскерді табу мүмкін 
болмады. Мұрат құрбан болған жі-
гіттердің жастары қарайлас екеніне 
тағы назар аударды. Сонда бір жылы 
туған жігіттер ажал құшып жатыр 
ма? Оларды не байланыстырады? 
Сан сұраққа жауап іздеген Мұрат 
ақпараттарды жинастыра берді. Сөй-
тіп, құрбандардың барлығы бір жыл-
да мектеп бітіргенін, араларында 
жанжал болмағанын анықтады. Тек 
бір мұғалім сол жылы мектеп бітір-
ген оқушылардың ішінде Серік деген 
ерекше бала болғанын айтып берді. 
Аяғын сылтып басатын, мінезі тұйық 
бала болған екен.

Осы әңгімеден кейін бірдеңені 
сезді ме, Мұрат сұрастырып жүріп, 
ақыры Серікті іздеп тапты. Ол қазір 
жылқы фермасында жұмыс істейді 
екен. Аяғын сылтып басып, аттарды 
баптап жүрген жігітпен тілдесіп көр-
ген еді. Жүзі жылы, мінезі жұмсақ, 
әңгімесі түзу. Күдікті ештеңе байқал-
майды. Сонда да оны сырттай бақы-
лауға алды.    

Мұраттың бұл әрекеті бас-
шылықтың сынына  ұшырады. Оны 
іске қатысы жоқ адамдардан күдік-
теніп, тергеу уақытын босқа өткізіп 
жатыр деп айыптады. Бірақ, ол өз 
ойынан қайтпады. Бірыңғай құрдас 
жігіттердің ажал құшуына күдікпен 
қарай берді.  

Осылай ой үстінде із кесіп жүрген 
Мұраттың көзі кенеттен әлденеге 
түсті. Анықтап қарағаны сол еді, қар-
дан жаңа ғана жүріп өткен аяқ киім 
іздерін көрді. «Бейсауыт уақытта не 
істеп жүрген адам?! Әлде, біз іздеген 
қанішер осы ма екен?!» – деді. 

Тұра қалып, тың тыңдады. Бір 
уақытта қардың сықырлағаны естіл-
гендей болды. Сол кезде бұталардың 
арасынан арқасында ауыр рюкзагі 
бар бір адамды көзі шалды. Ол да 
мұны байқап қалса керек, дереу қа-
лың бұтаның арасына жасырынып 
үлгерді.

 Мұрат жедел қимылдауға көшті. 
Мұндай қолайлы сәтті жіберіп алуға 
болмайды. Көп ойланбай, аспанға 
ескерту оқ атты. Ер адам бұта ара-
сымен қашуға тырысты. Қашып бара 
жатып, әлденеге сүрініп құлады да, 
тұруға шамасы келмей, еңбектей жө-
нелді. Қанша тырысса да, ұзай ал-
май, ақыры қолын көтерді.  

Мұрат жерде құлап жатқан ер 
адамның қасына жетіп барды. Арқа-
лаған рюкзагін жұлып алды да, бай-
ланған жіптерін шешіп, ішіндегісін 
жерге төгіп жіберді. Сол сәтте қар 
үстіне киік пен қоян еттері суылдай 
түсті... 

Ұсталған ер адам мұқият тексеріл-
ді. Оның аң аулап, пайда тауып жүр-
ген аңшы екені белгілі болды. Іске 
қатысты күдікті ештеңе анықталма-
ды. Бірақ, ол аудандағы қорқынышты 
қылмыстар аңшы-қасапшылардың 
ісі емес, қанға құмартқандардың ісі 
екенін айтып, басқаша ой тастап кет-
ті. 

Осыдан кейін Мұрат қылмысқа 
қатысты болуы мүмкін деген күдік-
ті адамдардың барлығын тексерді. 
Қарқынды жұмыстың арқасында та-
сада қалып, түйіні шешілмей келе 
жатқан талай қылмыстық істер 
ашылды. Бірақ, өкінішке орай, әлгі 
істер ашылар емес...

Алты айдан кейін тағы үш жігіт 
жоғалып кетті. Олар Алматыдан 
жұмыстан қайтқан жігіттер екен. 
Пойыздан түскен күйі үшеуі де ха-
барсыз кеткен. Өкінішке қарай, бір 
аптадан кейін мәйіттері табылады. 
Денелерінің сау-тамтығы қалмаған. 
Кісі өлтірушінің қолтаңбасы алдыңғы 

қылмыстарға ұқсас. Өлім алдындағы 
азаптау оқиға орнында сайрап жат-
ты. 

Мұрат зерттеуін тереңдете түсті. 
Ақыры, жігіттердің қасында сол 
күні тағы бір ер адамның болғанын 
анықтады. Ол жігіттермен бірге пой-
ыздан түсіп, басқа көлікпен кетіп 
қалған екен. Шұғыл түрде бөлімше-
ге жеткізілген ер адам жігіттердің 
ферма жұмысшысы Серіктің көлігіне 
мінгенін айтып берді. 

Мұраттың іші қылп ете қалды. 
Сырттай бақылап жүргенде, күдік-
ті ештеңе байқамаған еді.  Содан 
Серік дереу бөлімшеге шақыртылды. 
Біраз уақыттан кейін ол «Жигули» 
көлігімен келді. Тергеуші сұрақ қоя 
бастағанда, өзін ыңғайсыз сезініп, 
жігіттерді бұрыннан танитынын, мек-
тепте бірге оқығандарын, сол күні 
жігіттерді барар жерлеріне апарып 
тастағанын, одан кейін не болғанын 
білмейтінін айтты.  

Тергеу кезінде Серікке қарсы 
ешқандай дәлел болмады. Сон-
дықтан, оны босату туралы шешім 
қабылданды. Бөлімшеден шығып 
бара жатқанда, Мұрат оның аяғын 
сылтып басатынына тағы назар ау-
дарды. Қарап тұрып, кекештеніп 
қалған жігіт көрсеткен белгілер есіне 
сап ете түсті. Қара қою шаш, орта 
бойлы, жасы отыздар шамасы. Бұл 
сипаттамалар Серікке келеді. Бірақ, 
аяғын сылтып басатыны туралы ай-
тылмап еді. 

Сол кезде облыс орталығынан ха-
бар келді. Бөлімшенің басшыларына 
шұғыл жетсін депті. Бәрі аяқ асты 
жолға шығып, облыс орталығына 
қарай тартты. Артынан тергеуші де 
келсін деген хабар жетті. Шамасы, 
қанды қылмыстарға тосқауыл қоя 
алмай отырған бөлімшенің мәселесін 
қарайтын сияқты.     

Мұрат өзінің жеке көлігімен 
жолға шықты. Трасса бойымен 
жүйткіп келе жатқанда, ескі жигули 
асығыс бұрылыс жасап, көлігінің 
алдына түсіп кетті. Алға қарай озып 
кеткен көлікке аса мән бере қой-
мады. 

Бір уақытта жигулидің артқы те-
резесінен адамның қолын байқаған-
дай болды. Бастапқыда мән бермеді. 
Қайтадан анықтап қараса, терезеден 
адам саусақтары көрініп, оңды-сол-
ды қозғалып, белгі беріп жатқан 
сияқты болды. Ойнап келе жатқан 
біреу шығар деді. Алайда, қанша 
жол жүріп өтсе де, қоятын емес. Сол 
кезде бірдеңеден сезіктенген Мұрат 
көлігінің жылдамдағын үдетіп, жигу-
лиді тоқтатуға әрекеттенді. 

Жигули жүргізушісі өзін қуып 
келе жатқанын сезді ме, жеткіз-

беуге тырысты. Бірақ, трассадағы 
тартыс ұзаққа созылмады. Мұрат 
көлікті қуып жетіп, жүргізушіні ұстау-
ға ұмтылды. Ол да осал емес екен. 
Көліктен шықты да, қаша жөнелді. 
Аяғын аздап сылтып басады. Сонда 
да біраз жерге ұзады. Мұрат спорт-
пен шұғылданған, шымыр жігіт. 
Көзді ашып-жұмғанша, жетіп алып, 
жұлқылап жерге жатқызып, қолын 
қайырды. Сол сәтте таныс адамды 
көргендей болды. Анықтап қараса, 
бір сағат бұрын бөлімшеге келген 
Серік екен.

– Ей, сен не істеп жүрсің?! – деп 
айқайлап жіберді Мұрат. 

Алайда, Серік жауап қатпады. 
Мұрат оның желкесінен ұстап тұрғы-
зып, көлікке жақындады. Бөлімшеге 
айдап келген жигули емес, басқасын 
мініп алыпты. Көлік ішін қарағаны 
сол еді, артқы жақта аяқ-қолы бай-
ланып, аузы изолентамен оралған 
Өркенді көрді. Мұраттың маңдай тері 
бұрқ етті. Жылдам әрекет етіп, еке-
уін бөлімшеге жеткізіп, жауап ала 
бастады.  

Ентіг ін басып алған Өркен 
Серікпен бала кезінен таныс, құрдас 
екенін, бақшаға бара жатқан жолда 
қасына тоқтап, жеткізіп салатынын 
айтқан соң, көлікке мінгенін, мінген 
бойда ауыр затпен басынан ұрға-
нын, аяқ-қолын байлап, аузын орап 
тастағанын, содан белгісіз бағытқа 
алып бара жатқанын айтты. Қайта 
көрер жарығы бар екен, бір қолы 
шамалы бостау байланып, көліктің 
артқы терезесін ашып алып, қолын 
шығарып, көмек сұраған екен. Мұны 
көзі қырағы тергеуші Мұрат байқап 
қалған. 

Өркеннің жауабы тергеу жұмы-
сын алға жылжытты. Анықталған-
дай, Серік жылқы фермасына жұ-
мысқа тұрып, меңгерушінің сеніміне 
кіріп, сол жердегі қосынға қонып, 
ұйықтайтын болған. Ферманы қа-
рауылдап, демалуға рұқсат етілген 
екен. 

Жедел-іздестіру тобы Серіктің қо-
сынын тінту кезінде күдікті ештеңе 
таппады. Алайда, оның фермадан 
тысқары жерге гараж салып алғаны 
белгілі болды. Гаражды алғашқы тін-
ту кезінде қан іздері бар пышақтар 
мен балталар  табылды. Біраз уақыт-
тан соң, қан іздері жұққан кареталар 
табылды. Қарсыласып, жауап бергісі 
келмей тұрған Серік осы жерде бар 
қылмысын мойындады.

Құрбандарын қай жерде, қашан 
өлтіріп, мүрделерін қалай бөлшек-
тегені туралы егжей-тегжейлі айтып 
бере бастады. Әр қылмыс бойынша 
айғақтарды іздеу күндіз де, түнде де 
жалғасты. 

Қылмыстары әшкереленген Серік 
жасаған эксперименттері туралы 
айтты. Таныс жігіттерді кезіктіріп, 
майда тілімен арбап, көлігіне отыр-
ғызып алады екен. Көлікке кірген 
бойда ауыр заттармен соққы жасап, 
есеңгіреп қалған жігіттерді ауыл сыр-
тына апарып, әбден азаптап өлтіріп, 
дене мүшелерін жіліктеп, бөлшек-
теген. Қанға құмары басылғаннан 
кейін, жансыз мүрделер қызықсыз 
болып қалып, күнделікті жұмысына 
қайтып оралып отырған. Бір қызығы, 
өзінің артынан айғақ қалдырмауды 
әбден меңгеріп алған. 

Халық арасында дүрбелең туған 
соң, адам аяғы баспайтын жерлерге 
құрбандарын апарып, сұмдық әре-
кеттерін жалғастыра берген. Өзін 
адамға шабуыл жасайтын аң сияқты 
сезініп, адам өлтіруді әдетке айнал-
дырған. 

Мұраттың маньяк-каннибал ту-
ралы күдігі рас боп шықты. Қані-
шер адам еттерінен дәм татып та 
үлгеріпті.  Кекештеніп қалған жігіт 
алғашқы құрбаны екен. Ол кезде 
«тәжірибесі» аз болып, қорқытуға 
ғана шамасы келген. Жігіт шабуыл-
даушының келбетін еске түсір-
генімен, аяғын сылтып басатынын 
аңғармаған. 

Осылайша, тергеуді тұйыққа 
тіреп, халықты үрейде ұстаған қыл-
мыскер Серік болып шықты. Оның 
қолынан жеті адам қаза тауып, бір 
жігіт кекештеніп қалған. Ал, соңғы 
құрбанды тергеуші Мұрат аман алып 
қалды. 

Тергеуші қанды қылмыстарды жа-
сауға не себеп болғанын анықтауға 
тырысты. Жатпай-тұрмай барлық де-
ректерді зерделеді.

Серік мектепте жақсы оқып, оқу-
ды үздік аяқтаған. Бала кезінде ой-
нап жүріп, шатырға ілініп қалып, 
оңбай құлап, жамбасын сындырып 
алыпты. Дұрыс салынбаған жамба-
сы шіріп, әрең жазылған. Өкінішке 
қарай, жамбасы жазылғанымен, бір 
аяғы бір аяғынан қысқа боп қалып, 
өмір бақи мүгедектік қамытын киген 
екен.

Содан қатарластарының күлкісіне 
айналған. Аяғының қысқалығынан 

өзін төмен санайтын. Бір күні мектеп 
бітірер алдында сыныптастарымен 
табиғат аясына шығады. Сондағы 
оқиға оның жанын мәңгі жаралайды. 
Тұйық мінезді Серік ортаға қосылуға 
тырысады. Бірақ, оны ешкім жанына 
жақындатпайды. Мектепте күлетіні 
аздай, сол жерде де қатарластары: 
«Ақсақ, саған табиғат не керек?» – 
деп келеке етеді.  Құрдастарының 
күлкісінен кейін, Серікте айрықша 
қатігездік пайда болады. Болашақта 
жігіттерден кек алам деп өзіне уәде 
береді. 

Мектеп бітірген соң, ауылша-
руашылығы училищесінде оқып, 
кейін жылқы фермасына жұмысқа 
тұрады. Сол жерде алғаш рет жылқы-
лардың қалай мүшеленетінін көреді. 
Сөйтіп жүріп, рұқсат сұрап алып, 
жылқыларды жіліктеп көреді. Шикі 
етті көргенде, алғаш рет шынайы 
бақыт пен ләззатты сезінеді. Уақыт 
өте келе, одан жалығып, адамдар-
ды бөлшектеп көруге аңсары ауа-
ды. Қанды көргенде, ерекше сезімге 
бөленетін болды. Қарап тұрмай, қан 
аңсады. Жыртқыштық пиғыл оянды.  

Содан мектептің үлгілі оқушы-
сы қатыгездіктің құпияларын зер-
делеп,  анатомияны оқып, әйгілі 
қанішер болуға құмартты. Түрлі экс-
перименттерді ойлап тапты. Айғақ 
қалдыр мауды мықтап жоспарлады. 
Мүмкіндігі шектеулі болған соң, еш-
кім күдіктенбейді деп өзіне сенімді 
болды. Сөйтіп жүріп, қалай қатігез 
қылмыскерге айналып кеткенін өзі 
түсінбей қалды. Қанға құмартқаны 
сонша, жаңа құрбандарды іздейтінді  
шығарды. 

Жастайынан жетім қалған Серік 
туыстарының үйінде жүріп, әркімнің 
түртпектеуімен, қараусыз өскен бала 
екен. Өмір бойы әке-шешесін аңсау-
мен жүрген. Оның үстіне, денесінің 
кемістігі жанына батып, мазаққа 
айналғанына намыстанатын. Серік 
оқуға қабілетті болғанымен, өмірге 
қатты өкпелі еді. Ал, қатарластары 
ойнаймыз деп жүріп, араларынан 
қауіпті қылмыскерді шығарғандарын 
байқамай қалды. 

Ажал құшқан жігіттер бір кездері 
Серікті мазақ еткен құрдастары екен. 
Құрбандардың бірыңғай жігіттер 
болғаны да сол. Олардың күлкісінен 
кейін, қыздарға да жақындай алмай 
қалған еді. Біртіндеп қолға түсіріп, 
ойына келгенін істеп, денелерін 
азаптағанда, жан рахатын сезінді. 
Кеудесінде қалып кеткен кегін алған-
дай әсерде болды. 

Адамды мал сойып жатқандай 
жіліктеп, парша-паршасын шығаруға 
әбден машықтанып, барлық адами 
қасиеттерінен айырылған Серік көз-
дерінде еш өкініш жоқ, темір тордың 
арғы жағынан жан-жағына мысқыл-
дап күліп, қарап тұрды. Сырт көзге 
кең пейілді, ақылды көрінетін, оның 
үстіне мүгедектігі бар жігіттің мұндай 
ауыр қылмыстарды жасағанына еш-
кім сенбеді. 

 Ал, аса қауіпті қанішерді өз қо-
лымен ұстап, қорқынышты қылмыс-
тардың жұмбағын шешіп, тергеуді 
аяқтаған Мұрат ел-жұртына құрмет-
ті бола түсті.  Бұл қанды оқиғадан 
көпшіліктің түйгені көп болды. Қа-
зақтың ұлттық пәлсапасында: 
«Кедейдің алдында байлығыңмен 
мақтанба, аш адамның алдында 
ішкен-жегеніңмен мақтанба, мүге-
дектің алдында денсаулығыңмен 
мақтанба», – деген тыйым сөздің 
мағынасын терең түсінгендей болды. 

Егер осы пәлсападан елдің барша-
сы тәлім алса, мұндай кек тұтанып, 
жауыздық өркен жаймас еді. Әбу 
Насыр әл-Фараби бабамыз: «Тәр-
биесіз берілген білім адамзаттың 
қас жауы», – дегендей, жер бетін-
де  білім мен тәрбие қатар берілме-
се, адамзатқа үлкен қауіп төнетіні 
анық... 

Мұрат осындай тұжырым жасады. 

Нұргүл НҰРБАЙҚЫЗЫ
ҚЫЗЫЛОРДА ҚАЛАСЫ

ҚИЯМЕТ

(Соңы. Басы өткен санда)


